
B o o t s m a

Doarpsstrjitte 8
9021 CL  Easterwierrum
Tel. (058) 250 13 25
info@bootsmabouwbedrijf.nl
www.bootsmabouwbedrijf.nl

Voor al uw: - Agrarische bouw - Onderhoud
 - Verbouwingen - Bouwkundig advies
 - Restauratie - Tekenwerk
 - Woningbouw - Utiliteitsbouw

Een nummer om te bewaren
150 jaar onderwijs in Easterwierrum, daar valt 
een mooie, kleurrijke, dikke, interessante 
Doarps  krante over te maken. Het bewijs ligt voor 
uw neus. Stephan Kurpershoek was de drijvende 
kracht bij de totstandkoming van dit nummer. 
Hij begon al vroeg met oud-onderwijzers aan 
te schrijven. Die gaven graag gehoor aan zijn 
verzoek om hun herinneringen op papier te 
zetten. En schrijven, dat kunnen die onderwijzers 
wel! Mooie anekdotes komen voorbij, plus enige 
beschouwingen over de sluiting van de school. 
De verhalen zijn aangevuld met schoolfoto’s. 
Die alleen al maken dit nummer zeer 
vermakelijk, want welke (oud-)Easterwierrumers 
herkent u? Meester Lodewijk Riedhorst stelde 
voor om er een prijsvraag van te maken. Heeft u 
enig idee wie er op de klassenfoto uit 1974 staan, 
laat het ons dan vooral weten. De redactie was 
nog niet geboren toen deze foto werd gemaakt, 
maar we laten de inzendingen checken door een 
kenner.
Stephan schreef zelf ook twee mooie historische 
stukken. Wist u dat Mata Hari haar roem zeer 
indirect te danken heeft aan een onderwijzer 
uit Easterwierrum?! Nico van der Werf maakte 
een stuk over de school op de Tsjerkebuorren. 
Trijntsje van der Meer hield het bij haar eigen 
historie op school. Als we haar verhalen zo lezen 

over bijvoorbeeld het potlood van juf Sibbeltsje, 
was het niet alleen maar leuk… Intussen werden 
de huidige leerlingen van De Fôlefinne prachtig 
op de foto gezet. Kijk maar achterin deze 
Doarpskrante, die alleen al door deze foto’s een 
echt bewaarnummer is.
Nieuws van verenigingen en andere clubs hebben 
we ook. Het zal u echter opvallen dat de vaste 
rubrieken ontbreken, op de Keukenkribels na 
(Hilda koos een recept passend bij het thema 
school). De redactie gaf graag de ruimte aan 
andere schrijvers, want Marie Etta was druk met 
haar studie en Trudy was even in Easterwierrum, 
maar reist inmiddels weer verder.
Voor Arie was dit het laatste nummer dat hij 
vormgaf. Mensen beseffen vaak niet hoeveel tijd 
het kost om deze Doarpskrante vorm te geven. 
Arie klaarde de klus met grote inzet, dacht 
op alle fronten mee, waardeerde zijn mede-
redactieleden en mopperde nooit als er tóch nog 
een stukkie bij moest of een komma verkeerd 
stond. Na heel veel jaren (we zijn de tel kwijt) 
geeft hij het stokje door aan Berber Hoitinga. 
Arie, dankjewel voor de prettige samenwerking 
en nou niet uit bescheidenheid deze alinea 
schrappen!

De redactie

Ferienings Easterwierrum
Aktiviteitenkommisje
Kontaktpersoan: Wimmie de Boer
Til: 06-25100598

Behearskommisje De Tysker
Kontaktpersoan: Jan Schotanus
Email: detysker@easterwierrum.nl
Til: 058 250 1465

Bewust Grien Easterwierrum
Kontaktpersoan; Wouter Kramer
Email: bewustgrien.easterwierrum@gmail.
com

De Zonnebloem
Kontaktpersoan: Grytsje Galama
Email: j.p.galama@hetnet.nl
Til: 0566 602132 

Doarpsbelang Easterwierrum
Kontaktpersoan: Paul Beista
Email: doarpsbelang@easterwierrum.nl
Til: 058 822 2280

Doarpskoar Easterwierrum
Kontaktpersoan: Jan Schotanus
Email: jan@dattekstbureau.nl

EKE (Enerzjy Koöperaasje 
Easterwierrum)
Kontaktpersoan; Lieuwe Brandenburgh
www.kooperaasje.nl/eke
Skuorrehofwei 21, 9021 CE 
Easterwierrum
Til: 06 1146 4745

Fûgelwacht Easterwierrum
Kontaktpersoan: Stephan Kurpershoek
Til: 06 23541465
Email: stephankurpershoek@live.nl
Neisoarch koördinator Romke Veldman
Til: 06 4158 9553

Histoaryske Kommisje Easterwierrum
Kontaktpersoan: Stephan Kurpershoek
Email:kopij@easterwierrum.nl

Kulturele Kommisje Easterwierrum
Kontaktpersoan: Stephan Kurpershoek
Email: stephankurpershoek@live.nl
Til: 06 2354 1465

Merkekommisje
Kontaktpersoan: Marie Etta Fopma
Til: 06-83988849

Muziekvereniging Ons Ideaal
Kontaktpersoan: Watse van der Meer
Email: ons.ideaal@gmail.com
Til: 06 1843 2236

Commissie Pluktuin Easterwierrum
Kontaktpersoan: Pietsje Sijbesma
Til: 058 250 1898

Stichting Begraafplaats Easterwierrum 
(SBE)
Kontaktpersoan: Anneke Monsma
Email: sbe@easterwierrum.nl

Toneelvereniging Op Nij Foriene
Kontaktpersoan: Berber Hoitinga
E-mail: opnijforiene@outlook.com
Til: 06-29078085

Township Escape
Kontaktpersoan: Paula Boersma 
Til: 06 3379 8961 
Email: code@townshipescape.nl
www.townshipescape.nl

Badmintonclub ’t Hin en Wer
Kontaktpersoan: Wieke Brandenburgh
Email: lieuwe.wieke@outlook.com

Biljartclub De Kromme Keu 
Easterwierrum
Foarsitter: Piet Boersma
Til: 06 1306 1803
Email: pietboersma@outlook.com

Jeu de Boules Feriening 
Út de Losse Pols
Kontaktpersoan: Hedzer van der Meer
Til: 058 250 1228
Email: hedzerjulia@home.nl

Kaarten/Soos
Kontaktpersoan: Wim Terpstra
Til: 06 5047 2987
Email: wim.berber@home.nl

Keatsferiening Easterwierrum
Kontaktpersoan: Albert Jonker
Til: 06 2225 4699
Mail: info@kfeasterwierrum.nl
Wedstriidsaken: Siebren Koopmans
Til: 06 2321 0338

MTV14 - Tafeltennisvereniging 
van Mantgum, Easterwierrum en 
omstreken
Kontaktpersoan: Johan Vogelzang
Til: 058 289 4432
Email: tafeltennismantgum@gmail.com
Internet: www.mtv14.wordpress.com

Volleybal
Kontaktpersoan: Julia van der Meer
Til: 058 250 1228

Nuttige informatie 
Algemeen alarmnummer
112

Dokterswacht Friesland
0900-1127112

Ziekenhuizen

Antonius Ziekenhuis
Bolswarderweg 1
8601 ZK Sneek
0515-488888

De Tjongerschans
Thialfweg 44
8441 PW Heerenveen
0513-685685

MCL
Henri Dunantweg 2
8934 AD Leeuwarden
058-28666666

Huisartsen

L. Roetman
It Kleaster 1
9089 BX Wijtgaard
058-7634513

Bergwerff
Skans 4
8831 XS Winsum
0517-341272

Huisartsenpraktijk Hornstra
It Oerd 12
8635 LB Boazum
0515-521223, bij SPOED kies 1
E-mail: huisartshornstra@ezorg.nl
Website: 
https://praktijkhornstra.uwartsonline.nl
OPENINGSTIJDEN:
Maandag t/m vrijdag 08.00-12.00 en 
13.00-17.00 uur
Afspraken telefonisch 
dagelijks tussen 08.00-10.00 uur of 
via de website
Opvragen uitslagen 
dagelijks tussen 11.00-12 uur
SPREEKUREN HUISARTSEN:
Boazum: 
Van maandag t/m vrijdag 
van 08.00-10.00 en 13.00-15.00 uur
Scharnegoutum:
Maandag- en dinsdagochtend 
van 08.00-10.00 uur
Donderdag- en vrijdagochtend 
van 08.00-10.00 uur
HERHAALMEDICATIE:
Uw herhaalmedicatie kunt u telefonisch 
of online bestellen bij:
Apotheek lt Noard
Legedyk 43 8929 RL Scharnegoutum
Geopend van maandag t/m vrijdag 
van 08.30-12.30 en 13.00-17.00 uur
T: 0515-215015
E: apotheek.itnoard@ezorg.nl
https://www.servicea potheek.nl/itnoard
U kunt uw herhaalmedicatie ook inspreken 
op de receptenlijn van praktijk Hornstra. 
Telefoon 0515-521223 kies 2

Út de Tysker

 

Aginda Easterwierrum (ûnder foarbehâld)
 

Wannear Tiid Wat Wêr
 

Tiisdei 11 july 07.00 oere Ald papier Oan’e dyk
 

Tiisdei 22 augustus 07.00 oere Ald papier Oan’e dyk
 

7, 8 en 9 septimber MERKE MERKE MERKE MERKE MERKE MERKE MERKE MERKE MERKE MERKE
 

Tiisdei 3 oktober 07.00 oere Ald papier Oan’e dyk
 

Tiisdei 14 novimber 07.00 oere Ald papier Oan’e dyk
 

Sneon 30 desimber 07.00 oere Ald papier Oan’e dyk
 

Bestjoerssaken
Der feroaret nochal wat yn 
de BeheersCommissie fan it 
doarpshûs. Nei 11 jier bout Jan 
syn taken ôf en nimt Wouter 
Kramer it foarsitterskip op 
him. Wouter wurdt dus ek it 
earste oansprekpunt foar de 
aginda en oare Tyskersaken, 
fan 15 augustus ôf. 
Kontakt fia mail: 
tyskerbeheer@gmail.com. 
Antsje Postma ferhuzet út 
Easterwierrum wei, dat de 
ynkeap sil no fersoarge 
wurde troch Bert van den 
Bosch. Wy binne bliid 
dat alle funksjes yn de 
BeheersCommissie wer 
beset binne. Antsje, tige tank 
foar de ynset en sukses op 
jimme nije stee. 

Ofsluten gebou
Der is in doar by kommen 
yn de westwand fan de bar. 
Dy terrasdoar kin brûkt wurde, 
de kaai hinget yn it kastke 
achter de bar. Graach nei 
ôfrin wer ôfslute, en ek de 
needdoarren op slot dwaan. 
Dit is ek in ferantwurdlikheid 
fan de ferieningen dy’t wat 

organisearje, dus graach mei ús 
allen der om tinke. 

Bar- en oare frijwilligers
Wy geane alle nije ynwenners 
bylâns om te sjen oft der ek 
wer nije barfrijwilligers binne 
en oft minsken oare klusjes 
dwaan wolle. Sa hat in groepke 
no it skjinhâlden fan it plein 
fan ûnkrûd op him nommen. 
Bisto ien dy’t ek wol ris achter 
de bar stean wol, of him oars 
ynsette wol, jou dat dan op 
by Annigje Mensonides: 
ahmensonides@gmail.com. 

Bern yn de seal
Allinne by min waar kinne 
bern yn de seal boartsje, as 
jimme mei har oan binne. 
Oars kinne se har bûten 
fermeitsje, skeelt ek wer 
opromjen en skjinmeitsjen. 
En gjin bern achter de bar, 
dat is it domein fan de 
frijwilligers. 

Boukommisjesaken
De boukommisje hat twa saken 
yn berie: 
a. in oanklaaiing fan it terras, 
dat taskôgers by minder 

waar ek drûch stean of sitte 
kinne. Der is keazen foar twa 
profesjonele parasols, dy’t 
op de râne fan it sportfjild 
komme. 
b. it ynterieur fan de bar. 
De adviseur hat in kleurfoarstel 
dien, en dat wurdt no útwurke 
ta in foarstel hoe’t de bar der út 
komme kin te sjen. 

Simmerfakânsje
It is op it heden even flink 
drok mei de foarstellingen fan 
BIS, dan ha wy yn july noch in 
pear aktiviteiten en de earste 
wike fan de skoalfakânsje sit 
de Spulwike yn it gebou en 
op it fjild. Dêrnei is de Tysker 
yn prinsipe de hele moanne 
augustus ticht. 
In goede simmer foar 
eltsenien! 

Nederlandse samenvatting
- Bestuursveranderingen: 

Jan Schotanus bouwt 
zijn taken af en Wouter 
Kramer neemt de meeste 
voorzitterstaken per 15 
augustus over. Hij kan 
worden gemaild over de 
agenda en andere zaken via 

tyskerbeheer@gmail.com. 
Bert van den Bosch is de 
nieuwe inkoper, omdat Antsje 
Postma verhuist. Bedankt, 
Antsje! 

- De sleutel van de terrasdeur 
hangt in het kastje achter de 
bar. Graag na afloop afsluiten, 
evenals de nooddeuren. 

- Wij vragen alle nieuwe 
inwoners of ze betrokken 
willen zijn bij de Tysker. Wil 
jij weleens achter de bar staan 
of iets anders doen, meld het 
op: ahmensonides@gmail.
com. 

- Alleen bij slecht weer mogen 
kinderen in de grote zaal 
spelen. Achter de bar is 
verboden terrein voor ze. 

- De bouwcommissie kiest voor 
twee professionele parasols 
aan de rand van het sportveld. 
N.a.v. een kleuradvies wordt 
een voorstel voor een nieuwe 
baraankleding gemaakt. 

- Het is nu druk met BIS, 
in juli zijn er nog een paar 
activiteiten en de Spulwike, 
en daarna is de Tysker in 
augustus gesloten. 

De BeheerCommissie

Kofjekonsert fan 23 april 
Snein 23 april organisearre Fanfare Ons Ideaal yn 
Easterwierrum in kofjekonsert yn gearwurking mei 
Folkert-Hans Tolsma. As korps ha we in prachtige 
middei hân. Mei de klanken fan ‘Floris’ ha we it 
konsert iepene en de stikken tegearre mei Folkert-Hans 
ha in moaie gearwurking west. By ‘Rock around the 
clock’ is der troch it publyk entûsjast meidien op de 
stuollen. En by de cha-cha-cha is der sels noch (efkes) 
dûnse. Dank foar jimme komst! 

Serenade
Op sneon 17 maaie ha we in serenade brocht oan 
ús grutste fan! Gerlof fierde dy dei syn 30e jierdei. 
Dan moatte der fansels even in pear marsen blaasd 
wurde! En de jierdei-fierder hat ús as ferfangend 
dirigint goed en fanatyk yn de maat holden. 

Sweachster Brandweer Festival
Sneon 10 juny is der tegearre mei fanfare ‘Euterpe’ 
(dêr’t ús dirigint Menno Haantjes ek foar stiet) spile by 
it ‘Sweachster Brandweer Festival’ yn Beetstersweach. 
Neist de muzyk spile ek it waar super goed mei! 

Simmerjûnkonserten
De kommende tiid steane der yn alle gefallen twa 
konserten op it program. Freed 23 juny binne we te 
finen by doarpshûs De Trijesprong yn Raerd foar in 
simmerjûnkonsert. Twa wiken letter, op freed 7 july 
is dit simmerjûnkonsert te hearren by doarpshûs/
kafee De Boazumer Mjitte. Beide kearen begjint it 
simmerjûnkonsert om 20.00 oere en is de tagong 
fergees. Wês wolkom! 

Startersorkest
Fanfare Ons Ideaal start nei de simmer mei in 
begjinners/weryntreders orkest. Wy sykje muzikanten 
dy’t spyljen leare wolle of besykje wolle it spyljen wer 
op te pakken. Kom ris probearjen oft it spyljen by ús 
fanfare wat foar dy is. Nei it simmerskoft, yn septimber, 
ha we in yntroduksjejûn. Op dizze jûn kinst ferskate 
ynstruminten probearje te bespyljen om te sjen hokker 
it bêste by dy past. De datum fan dizze yntroduksjejûn 
folget noch. 

Âld izer
Al hiel wat jierren ha we as fanfare, tegearre mei de 
basisskoalle, it âld papier ophelle. Hjir is 3 jier lyn 
in ein oan kommen. Yn dizze lêste 3 jierren is der 
fan de gemeente út in kompensaasje kommen om 
dit gat yn ynkomsten op te fangen. Ek dit rint no ôf. 
Omdat de kosten fansels wol troch rinne en omheech 
geane, wolle we jim freegje om ús as fanfare te stypjen. 
No net mei âld papier, mar mei âld izer.

Sneon 14 oktober komt der op it Reade 
Plein in âld-izer kontener te stean. 
Hjir kinne jim alle metaalsoarten yn 
kwyt. Tink bygelyks oan: stiel, izer, 
jitjzer, kobalt, rfs, aluminium, koper, 
lead, sink en gielkoper (messing). 
Allinnich kuolkasten en friezers meie 
der net yn, alle oare apparaten fan 
metaal kinne wol yn de kontener. Foar jim de ideale 
mooglikheid om fan it âlde metaal ôf te kommen en wy 
as fanfare binne der tige wiis mei. Mear ynformaasje 
oer dizze aksje folget yn septimber. Mar no wol âlfest 
de fraach at jim it âld izer foar Ons Ideaal sammelje en 
bewarje wolle?

Groetnis, 
út namme fan it bestjoer,

Sjoukje N. Nauta

Nijs fan fanfare ‘Ons Ideaal’

Nijs fan Doarpsbelang Easterwierrum

Gearkomste oer ferkeap fan 
de skoalle
Der wie in protte ynteresse 
foar dizze gearkomste op 
29 maart yn de Lytse Seal fan 

de Tysker. Jeroen Menage fan 
de gemeente jout dizze jûn 
útlis en beantwurdet fragen 
oer de gong fan saken omtrint 
de prosedueres en stappen 

dy’t komme te sjen by de 
ferkeap fan in skoalgebou. 
It Didam-Arrest jout best wol 
wat beperkingen en net mear 
sa folle romte as foarhinne 
wol it gefal wie by de ferkeap 
fan gemeentlik ûnreplik 
(onroerend) guod. It is no 
de kommende moannen 
efkes ôfwachtsjen op mear 
nijs oangeande de priis en it 
oanpasjen fan de kavel.

Nei Hilversum
De MR fan skoalle en 
Doarps belang ha noch 
it fersyk krigen om nei 
Hilversum ôf te reizgjen foar 
it nije programma ‘Dit is de 
Middag’. Sy woenen graach 
prate oer de problematyk 
oangeande it sluten fan de 
skoalle. Dêr is net ien fan 
ús hinne west. It wie op in 
wurkdei midden yn ’e wike en 
it gong mar om tsien minuten. 
We ha se wol útnûge om hjir 
te kommen.

Nije ynwenners
Hjir en dêr binne der wer 
nije ynwenners yn it doarp. 
Doarpsbelang komt dan altyd 
efkes del mei in presintsje. 
At jo ferhúzje graach de 
doarpsflage achter litte 
yn ’e wenning. Ha jo gjin 
doarpsflage oantroffen yn jo 
nije wente, meld dit dan even 
by ien fan de bestjoersleden 
fan doarpsbelang.

Bontéfûns 2023
De fêste jierlikse bedragen 
binne wer oermakke 
nei it fanfarekorps, de 
aktiviteitekommisje fan 
skoalle, de keatsferiening en 
it 50-plus reiske. Utsûndering 
is wannear’t in oare feriening 
in spesjaal fersyk docht om in 
jefte foar in spesjaal projekt. 
It fêste jierlikse bedrach foar 
dizze fjouwer wurdt dan 
oanpast.

Doarpskrante
Berber Hoitinga nimt de taken 
fan de doarpskrante fan Arie 
van der Meulen nei de simmer 
oer. By dizze wolle we Arie 
betankje foar syn jierrenlange 
ynset!

Parren
Is der takom hjerst ek in 
kommisje as feriening út 
it doarp dy’t de parren 
fan de Doarpsstrjitte 
plukke en ferkeapje wol? 
Graach oanmelde by ien 
fan de bestjoersleden fan 
Doarpsbelang.

AED
Doarpsbelang is dwaande om 
yn it neijier wer in kursus te 
organisearjen yn de Tysker, 
ynfo folget.

Klein Leed
Sjogge jo yn it doarp eat 
wat stikken is as net mear 
goed wurket? Gean dan nei 
de webside fan gemeente 
Súdwest-Fryslân en klik earst 
op ‘Melding doen’ en dêrnei op 
‘Algemene melding’. Foar de 
rest wiist it himsels. Wat mear 
minsken it melde, wat flugger 
it oplost wurdt.

Liesbeth Speerstra, Joke 
Comello, Johan Boersma, 
Caroline van Muiswinkel en 
Stephan Kurpershoek

   Fanfare ‘Ons Ideaal’ nodigt u uit  
   voor een gezellige muziekavond.  
 

 
 
 
 

 
             
                              
 

   Simmerjûn 

      Konsert 
 
 
 

                                        

 
      Dit concert wordt mede mogelijk gemaakt door:                                                                                                   

                                                                                  Dizze flyer is ôfdrukt troch ‘Uitvaartverzorging Schoustra’, Mantgum 

Vrijdag 23 juni – Raerd 
Vrijdag 7 juli - Boazum 

Locatie 23 juni: Doarpshûs ‘de Trijesprong’,      
                       Raerd. 
Locatie 7 juli: Doarpshûs/kafee ‘de Boazumer   
                    Mjitte’, Boazum * 
Aanvang: 20.00 uur 
 

De avonden zijn gratis toegankelijk, 
een vrijwillige bijdrage wordt op prijs gesteld. 

 
* Bij slecht weer kan het concert worden verplaatst.  
Houd hiervoor onze website/facebook in de gaten.  

 
 

Kollekte 
De kollekte foar 
it Epilepsiefonds 
hat yn Easterwierrum 
€142,80 opbrocht.
Tige tank hjirfoar.

De kollektanten

Voor aanleg en onderhoud van uw tuin bij:
bedrijven, instellingen en particulier

 Tevens:
- Tuinrenovaties
- Straatwerk
- Gespecialiseerd snoeiwerk
- Fruitbomen
- Heesterbeplanting
- Windsingels

Bel of mail voor een afspraak

Dilledyk 18    9021 CV  Easterwierrum
tel. 058-2501568    06-19692904

info@hoveniersbedrijfmelein.nl
www.hoveniersbedrijfmelein.nl

Hokker fûgel hear ik dêr?Nijs fan Fûgelwacht
Mei sa’n 20 minsken stiene wy 
sneontemoarn 27 maaie om fiif 
oere yn it hôf fan de famylje 
Nauta nei de fûgels te hearren. 
En der wiene allerhande fûgels: 
de klyster (merel), it tomke 
(winterkoning), de nettelkrûper 
(zwartkop), de giele hôfsjonger 
(spotvogel), protters 
(spreeuwen), de skelfink 
(vink), mosken (mussen) en de 
tsjiftsjaf (tjiftjaf). Mar besykje 
al dy lûden mar ris út elkoar 
te hâlden. Us gids, Gerrit 
Tuinstra, slagge dat wol en hat 
ús op wei holpen. Fan it hôf 
by Nauta binne wy troch it lân 
nei it hiem fan Ids Willemsma 
rûn. Dêr wiene wat minder 
fûgeltsjes as ferwachte, mar 
doe’t wy in sparwer (sperwer) 
fleanen seagen en efkes 
letter ek syn nêst te foarskyn 
kaam, wie wol dúdlik wêrom. 
In sparwer is in prachtige 
fûgel, mar de lytsere fûgeltsjes 
ha it der net op stean. Fan 
it hiem fan Ids Willemsma 
werom nei Tsjerkebuorren. 
By de pleats fan Sytze Nauta 
siet in katûle (ransuil) fan 
boppen út in beam ús tige goed 
yn ‘e gaten te hâlden.
Yn it hôf fan de famylje Nauta 
stie doe it moarnsmiel foar ús 
klear.
De ekskurzje waard 
organisearre troch Kening. 
Dizze organisaasje besiket om 
it bioferskaat by de pleatsen en 
doarpen te fergrutsjen.

Mar noch efkes oer it 
werkennen fan fûgellûden. 
Neffens Gerrit Tuinstra fan 
Lânskipsbehear Fryslân kinne 
jo der it bêste hiel jong mei 

begjinne. Omdat soks foar 
de measten fan ús net mear 
slagget, hie er noch in hiel 
goed alternatyf. Der is in app te 
downloaden foar op jo mobile 
tillefoan. Dizze werkent de 
lûden en ek as der mear soarten 
fûgels troch elkoar sjonge jout 
er oan hokker fûgels it binne. 
It wurket prachtich.

De app is: Merlin Bird ID by 
Cornell Lab. 
Jo kinne by it ynstellen 

oanjaan dat it giet om it gebiet 
Noardwest Europa en ek kinne 
jo oanjaan dat je graach de 
Nederlânske nammen witte 
wolle.

Sukses der mei en as hint: 
moarns betiid binne de fûgels 
it meast aktyf.

Groetnis, Johan Bonekamp

Jiergearkomste
De goed besochte jier -
gearkomste fan 2 maart leit 
al al wer in pear moannen 
efter ús. Johan Bonekamp en 
Thedo van der Wal namen 
op dizze jûn ôfskied fan it 
bestjoer en Joukje Zijlstra 
fan Klaeiterp naam sit as nij 
bestjoerslid. Folkert Faber 
woe de foarsittershammer 
wol oernimme fan Johan 
en sa wie it bestjoer wer 
kompleet. De presintaasje 
fan ymker Lolke Huitema 
waard goed ûntfongen en 
wie tige nijsgjirrich. Dat in 
bijekoloanje bysûnder is, 
waard wol dúdlik by dizze 
presintaasje.

Ekskurzje Alde Feanen 
Op sneon 22 april setten 
we om 12.00 oere ôf nei 
Earnewâld, nei nasjonaal park 
de Alde Feanen. We hiene dy 
dei moai waar. It bestjoer wie 

ferline jier ek al in kear mei 
flústerboat De Blaustirns fuort 
west, mar doe yn ’e hjerst. 
We krigen doe de tip om in 
kear yn it foarjier werom te 
kommen, dat sadwaande. Mei 
twa oare gidsen, in rintocht en 
oeral nesteljende fûgels, wie 
it úteinlik dochs wer in hiel 
oare ekskurzje as de lêste kear. 
Nettsjinsteande 5 minuten 
rein, in lekke bân fan Johan 
Bonekamp syn wein en hjir en 
dêr wat lekke skuon en wiete 
sokken, koene we werom 
sjen op in tige slagge middei! 
Mei om’t Piet Boersma syn 
autokaaien ek werom fûn 
ûnder syn efterbân. 

Fûgelhokjes
Op 5 april binne de bern fan 
basisskoalle De Fôlefinne nei 
boubedriuw Bootsma west om 
dêr fûgelhokjes te timmerjen 
ûnder begelieding fan Broer 
Boersma en Dinnie Boersma.

Mei dizze fûgelhokjes-
aksje komt dan in ein 
oan 73 jier gearwurking 
yn aktiviteiten tusken de 
Fûgelwacht en de skoalle yn 
it doarp: ekskurzjes, fiskje, 
tekenwedstriden, it lân 
yn, fûgelhokjes bouwe, en 
bygelyks polsstôk springe. 
De gearwurking rint al fan de 
oprjochting fan de Fûgelwacht 
ôf, yn 1950. It wie it haad 
fan de skoalle, Theo van 
Manen, dy’t de fûgelwacht 
sels mei oprjochte en 25 jier 
foarsitter bleau, oant 1975. 
Van Manen wie in echte 
natoerman en hie as hobby 
biology. It wiene foaral 
blommen, bisten en planten 

út syn neiste omjouwing dêr’t 
hy yn ynteressearre wie. 
Doe’t besjoerslid Joast 
Stoelinga oan de nije 
haadûnderwizer Gerryt 
Mulder frege oft hy de funksje 
fan foarsitter oernimme woe, 
betanke er. Sa is Joast op in 
stuit 25 jier foarsitter west 
nei van Manen. Dêrmei is 
de tradysje fan gearwurkjen 
altyd bestean bleaun. Dat 
Joast net ûnder docht foar 
in skoalmaster, koene we 
16 maaie noch even belibje 
op skoalle. It soe eins in 
skiednisles wurde oer de 
oarlochstiid, mar we bedarren 
al gau wer yn fûgelske 
sfearen.

Dhr. ir. M. Miedema, Skuorrehofwei 6, 9021 CE  Easterwierrum
Tel. nr. 058-2501211/06-21234907

m

Voordat we de zomerstop ingaan, even een 
update. 

Schoolvoetbaltoernooi
Het 64e Geert Engbers Schoolvoetbal-
toernooi vond plaats op donderdag 
27 mei. Het weer was prachtig en met 
ruim 250 voetballertjes was de opkomst 
groot. De hele dag werd gestreden om de 
felbegeerde bekers. Nieuw dit jaar was 
de live uitslagen-app waarin het schema 
en uitslagen in werden bijgehouden. Een 
groot succes ook, met 500 verschillende 
gebruikers. 

Dorpentoernooi
Vorig jaar was het Dorpentoernooi een 
groot succes met maar liefst 29 teams. 
Op donderdag 27 mei 2023 was het weer 
prachtig en deden liefst 31 teams mee. 
Het succes van 2022 werd 
dus geëvenaard, en met 500 
bezoekers lukte het de orga-
nisatie om er nog een groter 
spektakel van te maken. Het 
toernooi werd gecombineerd 
met de dameswedstrijden 
op vrijdagavond, waardoor 
het twee dagen feest was in 
Littens. De drie damesteams 

van Littens kwamen op vrijdagavond 
in actie. 10 damesploegen speelden 
hun competitiewedstrijden en na afloop 
speelde DJ Meinz. Een gezellige avond, 
waar zo’n 200 mensen kwamen.

Op de zaterdag startten beide toernooien 
rond 16:30 uur. De organisatie en vele 
vrijwilligers waren de hele dag druk met 
het gereed maken van de zaal, opbouwen 
van de buitenbar, het terras, de BBQ en 
de geluidsinstallatie rondom het veld. 
Liefst 8 geluidsboxen stonden rond de 
velden, waardoor de muziek en wedstrijd-
leiding overal duidelijk hoorbaar waren. 
Dat was nodig, want er was een ‘special 
act’ op de velden: Folkert Hans Tolsma. 
Op zijn fiets met geluid (gekoppeld aan 
onze eigen boxen) wist hij met zijn trom-
pet, muziek en zang het publiek en de 
voetballers te vermaken. 
Het toernooi was uiterst spannend, 
waarbij de gastteams van VV Warga en 
LVV Friesland de finale mochten spelen 
bij de heren. Bij de dames ging de strijd 
tussen last-minute opgave Team Mathe-
matics en VV Tzum. LVV Friesland kreeg 

VV Warga op de knieën (1-0), maar Team 
Mathematics won pas na penalty’s bij de 
vrouwen. Na afloop speelde de Liveband 
STRAK en DJ Meinz in de zaal van de 
Jister en werden de prijswinnaars gehul-
digd met een meters grote krans. 

Presentatiejasjes 
Tijdens de algemene ledenvergadering van 
vorig jaar werd gevraagd of het mogelijk 
was om de jeugd in presentatiejasjes te 
steken, waarin de teams als één gekleed 
geheel aankomen bij de wedstrijden. Een 
prachtig idee, maar omdat VVO ruim 180 
jeugdleden telt, moest hierover uiteraard 
goed worden nagedacht. Paul de Groot, 
leider/trainer van de VVO JO15-1, gaf 
aan met zijn bedrijf FBS hieraan te willen 
meewerken. FBS was bij VVO al actief als 
reclamebordsponsor en zal nu de allereer-
ste gouden jeugdsponsor worden. Vanaf 
volgend seizoen ontvangen alle jeugdleden 
een presentatiejasjes in bruikleen.
 
Voor nu willen we een ieder een fijne 
zomer wensen en we zien jullie graag 
weer het komend voetbalseizoen op de 

sportvelden van VVO te 
Easterlittens. 

Namens het bestuur van 
VV Oosterlittens, 
Doede Ottema, Bauke Sies-
werda, Jurjen Hofstee, Sikco 
Velstra, Marthe Schaafsma, 
Jacob Miedema en Marjan van 
der Wal 

Tafeltennisklup MTV’14 (Mid-Frieslandse 
Tafeltennis Vereniging, oprjochte 
yn 2014) giet fan septimber ôf wer 
kompetysjewedstriden spyljen. Der 
komt sawisa in team 1 en oer team 2 
wurdt noch oerlein mei oare klups út de 
omkriten. It trenen bart lykas altyd op de 
woansdeitejûns. Foar de kompetysjespilers 
fansels, mar wy hawwe ek rekreanten 
dy’t foar de wille tsjin dat baltsje slaan. 
Rekreanten binne by ús ek altyd wolkom.
Team 1 giet de thúswedstriden op 
sneontemiddei spyljen. It eksakte 
wedstrydskema wurdt in augustus bekend. 
De spilers dy’t dêrby yn aksje komme, 
binne Willem Koopmans, oarspronklik 
út Britswert en no studint te Ljouwert, 
Steven IJkema út Boalsert en Johan 
Vogelzang út Mantgum. Sy sille yn de 
Noardlike divyzje tafeltennisje.
Team 2 is krekt noch net kompleet: dêr 

is noch minimaal ien spiler by nedich, 
miskien twa, fan in klup út de omkriten. 
As it slagget om dêr in team fan te 
meitsjen, melde wy dy oan foar de fjirde 
klasse fan ôfdieling Fryslân. Der sitte oant 
no ta in Boazumer yn, ien dy’t tusken 
Easterwierrum en Mantgum yn wennet 
en ien út Joure. Troch wurk kinne sy net 
eltse wike spylje, dus der is yn elts gefal 
ien ekstra by nedich. Sadra dat team 
kompetysje spilet, meitsje wy de nammen 
bekend. Bytsje spanning deryn hâlde no?
Jongereintrening dogge wy net mear, want 
ús trener Johan Vogelzang fynt himsels dêr 
net sa geskikt foar. Hy mist dêr it geduld 
foar... Der is by de klup net in oaren ien 
dy’t dat oernimme kin, dus fandêr dat 
MTV’14 dêr mei stoppe is. Fansels is 
jongerein altyd wolkom in baltsje mei te 
slaan, foar de gesellichheid en miskien om 
wat te learen oer dy bysûndere effeksport: 

kinst it sjen as in ynteressante kombinaasje 
fan biljert-effekt met tennisbewegingen. 
Best yngewikkeld om ûnder de knibbels 
te krijen. Al kin it ek simpel hear, mei 
camping-batsjes.
Oh ja, ek foar âlderein kin tafeltennis 
in moaie sport wêze. Professor Erik 
Scherder en Bettine Vrieskoop hawwe 
útfûn dat tafeltennisjen hiel goed is 
foar de hersencapaciteit, de skeakeling 
tusken de hersenhelften en de hân-each-
koördinaasje.

Sjoch foar mear ynformaasje oer ús klupke 
op 
www.mtv14.wordpress.com. 
En fansels in tige noflike simmer 
tawinske!

Tafeltennisklup giet wer kompetysje spyljen

Een stichting werd opgericht 
door Paula, Trudy, André en 
Wouter. Vanuit hier was het 
een grote zoektocht naar een 
thema, financiering, locatie 
en hadden we ruggespraak 
met escapers uit het dorp om 
de beste puzzels te bedenken. 
Het lukte allemaal! 
Na anderhalf jaar bouwen 
stond er een escaperoom, met 

veel hulp vanuit het dorp: 
timmeren, lassen, schilderen, 
enzovoort. Zelfs de boeren op 
hun trekkers zijn er aan te pas 
gekomen om ons te 
helpen. 

December 2018 hadden we 
de grote opening met alle 
media aandacht die we maar 
konden krijgen. De Spooky 

Submarine werd geopend 
voor publiek. Een groot 
succes, de puzzels werden 
geweldig gevonden, en de 
timing van het net wel/niet 
kunnen ontsnappen binnen 
de tijd was ook zoals we 
hadden gehoopt. Zonder 
veel reclame te maken, 
kregen we al snel bezoekers 
vanuit heel Nederland. 
Samen met een team 
van escape vrijwilligers 
begeleidden we de groepen 
door het spel.
Helaas kwamen we in 
zwaar weer, om maar in 
zee-termen te blijven. 
Na de Corona tijd zagen 
we dat de groep om de 
escaperoom te draaien, 
flink was afgenomen. 
Mede hierdoor hebben we 
als bestuur besloten dat 

we per oktober 2023 gaan 
stoppen met de escaperoom 
in Easterwierrum. Gelukkig 
krijgt de Spooky Submarine 
een doorstart en gaat hij op 
transport naar Zwartsluis. 
Hier komt hij te staan bij 
Jacco, een oud collega 
van Wouter, die niet kan 
wachten om een escaperoom 
bij zijn restaurant te hebben. 
Hierdoor voelt het voor ons 
als een goed einde, en gaat 
hij niet verloren.
 
Voor degene die niet weten 
wat een escaperoom is, kijk op 
www.townshipescape.nl 
en plan misschien op de 
valreep nog een bezoek! 
En anders later bij 
www.degeschildeaardappel.nl.
 
Paula, André & Wouter

Escaperoom gaat verhuizen
Escaperoom Spooky Submarine stopt in ons dorp, maar maakt een doorstart elders

In 2016 ontstond in klein comité het idee om iets heel gaafs 
te maken; een escaperoom. Niet zoals alle escapes als een 
fulltime bedrijf, maar als non-profit organisatie. De bouw en 
de zaak runnen wilden we met vrijwilligers uit de buurt doen.

Gedichtsje
De lêste tiid heare je hieltyd faker dat der in tekoart is oan fakminsken. 

Yn in gedichtsje fan Wim Kan út Meestertje yn 1976 kaam dit ek al nei foaren.

 Meester, meestertje, wat hebben we gezien.
	 	 Waar	bleven	al	die	jongens	en	die	meisjes	met	een	tien.
   Ze werden doctorandus na al die jaren leren.
    Maar als bij jou je kraantje lekt, wie komt dan repareren?
     De psycholoog, de socioloog zit achter z’n bureau
      en de allerlaatste loodgieter staat bij Madame Tussaud.

Tryntsje van der Meer

Wouter met nieuwe eigenaar Jacco bij de escaperoom.

Bestuursleden buigen zich in 2017 over de maquette van de 
escaperoom.

Lyssa Tuinier (9) heeft met 
haar dansgroep het brons 
gewonnen bij het Europees 
Kampioenschap in Duitsland. 
Het is niet de eerste keer 
dat ze in de prijzen vallen, 
want ze zijn ook nationaal 
kampioen. “Het gaat mij niet 
om het winnen, maar om het 
dansen”, zegt Lyssa.

Lyssa begon met dansen 
in Easterwierrum bij DIF 
(Dansen In Friesland) toen ze 
6 was. Ze vond het meteen 
leuk. Ze zit nog steeds bij DIF, 
maar naarmate ze op een hoger 
niveau kwam, ging ze ook 
vaker trainen. Nu traint ze drie 
keer per week. Op maandag in 
Leeuwarden, op woensdag in 
Akkrum en op vrijdag in Grou. 
Ze heeft heus wel eens geen 
zin, maar meestal wel. Lyssa 
is één van de jongsten bij de 
dansgroep, die uit 13 meiden 
tussen 9 en 12 jaar bestaat. 
“Jongens kunnen ook goed 
dansen, dus die dansen ook 
wel bij DIF, maar in andere 
groepen”, vertelt ze.
De dansvorm die ze doen, heet 
Modern Jazz en Showdance. 
“Veel mensen kennen wel 
hiphop dansen: dat is vrij 
strak en daarbij moet je veel 

strekken. Wat wij doen, is meer 
vloeiend.” Een beetje eleganter 
dus. Lyssa’s favoriete ‘trucje’ 
is de radslag zonder handen. 
Ook een spagaatsprong doet ze 
zonder problemen. “Dan moet 

je goed omhoog springen”, legt 
ze professioneel uit.

Lintjes
Naast de trainingen danst 
de groep een paar keer per 

jaar wedstrijden op nationaal 
niveau. “Als je beste van de 
dag bent, krijg je een lintje”, 
zegt Lyssa. “Als je over het 
hele jaar de meeste punten 
hebt, dan ben je ranking 
kampioen, oftewel nationaal 
kampioen.” Ze laat twee 
roze lintjes zien: zowel beste 
van de dag als nationaal 
kampioen. Ook heeft ze een 
mooie bronzen medaille van 
het EK. Lyssa vond dat toch 
wel een beetje spannender dan 
een gewone wedstrijd, maar 
het ging allemaal goed. “Ik 
heb nu al zo vaak wedstrijden 
gedanst, ik word niet meer zo 
zenuwachtig.”
Haar moeder was mee naar het 
EK en dat was handig, want 
die doet Lyssa’s make-up en 
haar. Bij de wedstrijden hebben 
de danseressen namelijk mooie 
pakjes aan, make-up op en 
glitters in hun ingevlochten 
haar. Lyssa heeft dan ook 
gewacht met haar lange haar 
laten afknippen (voor Kika) 
totdat de wedstrijden voorbij 
waren. “Het worden nu wel 
heel korte vlechtjes”, lacht ze, 
“maar ik ben wel blij dat ik het 
heb gedaan.”

Oantinkens oan de legere skoalle
By it lêzen fan de Ljouwerter 
Krante op 24 desimber 2022 
kaam it berjocht fan de sluting 
fan de iepenbiere basis  skoalle 
De Fôlefinne de âlders, Doarps-
belang en de ynwenners raar 
oer ’t mad. Mei dit beslút komt 
der in ein oan 150 jier iepenbier 
ûnderwiis yn Easterwierrum. 

De skoalle hat altyd it middelpunt 
west fan de doarpsmienskip en der 
wie gjin ûnderskied yn ôfkomst, 
leauwen of hokker oertsjûging 
ek. Wol hat der yn de jierren 50 
fan de foarige ieu efkes sprake 
west, mei de komst fan in nije 
pastoar, oft de skoalle net katolyk 
wurde moast. Yn dy tiid wie sawat 
75/80% fan de learlingen katolyk. 
Op in âlderjûn is doe nei stimming 
besluten dat de skoalle iepenbier 
bliuwe moast. Lykwols op twa 
dagen yn it jier kaam it ferskaat yn 
leauwen efkes nei boppen: op 15 
augustus (Maria ter Hemelvaart) en 
1 novimber (Allerheiligen), dat wie 
in snein foar de katolike bern en 
wiene sy frij. De oare deis wiene 
wy dit alwer fergetten. 

Juffer Sibbeltsje
Sa stadichoan komt dan no it 
besef dat de skoalle echt ticht 
giet! As je dat yn je delsakje litte, 
komme ferskate oantinkens oan 
myn eigen legere skoalle tiid nei 
boppen. Yn 1956 kaam ik op 
skoalle, streekrjocht fan hûs út; in 
beukerskoalle wie der doe noch 
net. Ek it ûnderwiis fan doe wie 
oars as tsjintwurdich. Ik kaam yn 
‘e klas by juffer S. Reinalda, of sa 
as sy meastal neamd waard juffer 
Sibbeltsje. Wy sieten mei 3 klassen 
yn it lokaal en yn totaal wiene der 
yn dy tiid sa’n 60 learlingen op 
skoalle. Juffer Sibbeltsje rûn altyd 
troch de klas mei de earms op ‘e 
rêch oer elkoar hinne. De tafels 
waarden der letterlik mei in potlead 
op ‘e holle ynstampt: 1 x 2 = 2, 
2 x 2 =4 ensfh. Net altyd yn dizze 
folchoarder, faak trochelkoar (byg. 
2 x 2, 7 x 2, 4 x 2). Yn dizze tiid 
soe soks net mear kinne! 
It lêzen learden wy mei Aap Noot 
Mies. Oant yn de jierren santich 
is hjir noch mei wurke. My stiet 
noch by dat ik, neidat ik siik west 

hie en wer op skoalle kaam, 2 oant 
3 skoalbuorden fol skreaun mei 
wurden, dy’t yn de tuskentiid leard 
wiene, oplêze moast en letter foar 
letter staverje moast. Yn novimber 
1956 waard juffer Reinalda 
65 jier, mar om ’t der gjin nije 
ûnderwizeres te krijen wie, hat sy 
noch trochwurke oant 1 sept. 1957, 
sadwaande ha ik in jier les fan har 
hân. Juffer wenne mei har suster 
yn it doarp en salang sy dêr wenne, 
gongen wy altyd mei har jierdei yn 
novimber mei de hiele skoalle nei 
har ta om foar har te sjongen. 
Dêrnei ha ferskate ûnderwizeressen 
de revu passearre. Juf Dantuma, út 
LJouwert, juf Miedema út Stiens 
en by need foel dan ek noch juf 
Van Manen, de frou fan meester 
Van Manen, it haad fan de skoalle, 
yn. Letter kaam ek noch juffer 
De Jong, sy kaam út Aldegea Sm. 
Guon fan dizze ûnderwizeressen 
wiene yn ‘e kost by frou Meintema 
oan de Mounestrjitte 6. 

Nuttige handwerkles
Fan emansipaasje wie doe noch 
gjin sprake. Fan de 3e klas 
ôf krigen de famkes ‘nuttige 
handwerkles’. De jonges sieten dan 
by meester yn it lokaal. It earste 
dat wy breidzje moasten, wiene 
‘kousebanden’. 10 Stekken opsette 
en in lapke fan sa ‘n 15 sm. allinne 
rjocht mei wyt katoen (sjoch foto). 
Swithannen, dat de stekken woene 
net fan de priem glide en it wurkje 
seach der dan ek net út. Op in kear 
hie ik in donkerread jurkje fan 
fluwiel oan. Doe ’t ik thús kaam 
wie dat mear wyt as read, it siet 
ûnder it plús. Fierder learden wy 
haken, bordueren, ferskate stekken, 
in letterlape meitsje. Mar wy 
moasten ek stopje, maze en naaie 
mei de hân en letter sels ek mei in 
hânnaaimasine.
Wy gongen mei de bus, fansels 
fan Sypersma, op skoalreiske. De 
rotonde by it Hearrenfean wie doe 
krekt oanlein en op de weromreis 
sei Sypersma, de sjauffeur, dat er 
net mear wist hokker ôfslach hy ha 
moast, dat wy ha 3 kear de rotonde 
om west. Dit joech nochal wat 
alteraasje by ús as bern fansels.
Mei de 3 heechste klassen ha wy in 
kear nei Madurodam west, dit wie 

in hiele reis en op de weromreis 
ferfeelden wy ús en songen de hit 
“Ik sta op wacht, zonder broek, 
zonder hemd”. Dat lei gefoelich by 
meester Van Manen, dat it levere ús 
in fikse skrobbearring op .

Skillaerd
Elts jier diene de klassen 4, 5 
en 6 mei oan de gemeentlike 
sportdei. Neist hurdrinne, fier- of 
heechspringe en balgoaie moasten 
wy hjirfoar in soarte fan frije 
oefening leare op de wize fan 
“Moai sûnder wergea”. Jierren 
letter koene wy de bewegings 
noch wol neidwaan. Ek gongen 
wy mei de 3 heechste klassen 
elts jier nei de deadebetinking 
op Skillaerd. Foar ’t wy der 
hinne gongen, learden wy it 
Frysk, Nederlânsk en Ingelsk 
folksliet. Yn dy tiid rûn in part 
fan de drumband fan Weidum mei 
omfloerste trommen foarop.
Begjin jierren 80 is de âlde skoalle 
ferfongen troch in nij gebou, 
mar oer in pear wike wurde de 
skoaldoarren definityf sluten. 
Moarns en middeis sjogge wy dan 
de bern net mear meiinoar nei en 
út skoalle kommen. Wat sil it stil 
wurde yn ‘e buorren. Sa ’t it him 
oansjen lit geane de bern aanst nei 
2 of 3 ferskate skoallen en treffe 
se inoar net mear op it skoalplein. 
Nei de simmerfakânsje stiet der 
in net al te âld gebou leech. Wat 
soe dêr dan mei barre? It doarp 
hopet dat der wengelegenheid fan 
makke wurde kin foar starters! Wy 
wachtsje fol spanning ôf hoe ’t ien 
en oar foarm krije sil. De tiid sil it 
leare.

Tryntsje van der Meer

Fan de 
3e klas ôf 
krigen de 
famkes 
‘nuttige 
handwerk
les’

Uitnodiging open avond 
basisschool de Fôlefinne 

Easterwierrum
Vrijdag 7 juli van 19.00u tot 

21.00u
                                                                                                                   

Na 150 jaar openbaar onderwijs in Easterwierrum, zal helaas 
de basisschool in juli definitief zijn deuren sluiten. Hierbij 

nodigen wij iedereen uit die belangstelling heeft om nog één 
keer in de school te komen kijken.

Er zal gezorgd worden voor een hapje en een drankje. 
Daarnaast zal de historische commissie van Easterwierrum 
een diavoorstelling tonen van het 150 jarige jubileum van 

onze school. 

Lyssa heeft op het EK gedanst

Lyssa danst naar het brons bij EK

Myn tinzen oan De Fôlefinne
(1981 oant 1987)

Ik gong dus sollisitearjen by de 
beukerskoalle yn Easterwierrum, 
en waard oannommen, wat wie ik 
grutsk!! As ‘famke’ fan krekt 21 
jier folge ik Janna Muller op, dy’t 
emigrearje soe nei Noarwegen. 
It wie in moaie mar ek spannende 
tiid, myn earste baan, hielendal 
allinnich mei de beukers fan 
Easterwierrum en Wiuwert yn in 
semy-permanint geboutsje. Myn 
haadliedster Jannie Bruining stie 
oan de beukerskoalle yn Boazum. 
Der wie goed kontakt mei har 
en it bestjoer, mar ik moast ek in 
protte sels regelje. Al gau learde 
ik de manlike kollega’s fan ’e 
legere skoalle kennen, Gerryt 
Mulder en Lodewijk Riedhorst. 
Earst wie it wol wennen, mar 
al gau fielde ik my thús. Waard 
geregeld útnûge om mei te iten 
by harren thús. Al gau gongen 
we mear en mear gearwurkjen, 
der wiene gearkomsten oer 
de nij te bouwen skoalle, de 
basisskoalle moast foarm krije, 
in nij skoalplan, de skoalkrante 
en fansels oerlis mei de 
âlderkommisje, de oare skoallen 
yn de gemeente Littenseradiel, 
it Mearke yn Weidum ensfh. 

‘Opa’ Raadgep
Mar wat wie it hearlik om te 
wurkjen mei myn beukerklaske, 
eltse moarn kamen de bern út 
Wiuwert mei it oranje buske 
fan ‘opa’ Raadgep. Prachtich 
hoe’t dizze man op leeftyd dat 
groepke beukers yn ’het gareel’ 
hold, strang mar rjochtfeardich. 
Yn Sinteklaastiid brûkte hy 
noch wolris útspraken dy’t no 
net mear kinne soene, lykas: 
“Wa’t net lústeret, wurdt 
troch Pyt yn ’e pipernutemole 
goaid…”. It hearde by dy tiid. 
It wie fijn om mei de âlders 
fan de âlderkommisje gear te 

wurkjen, we makken útstapkes 
yn it doarp en dêr bûten. 
We makken sa de libbenswrâld 
fan de bern grutter en fierden de 
seizoenen en feesten, ticht by 
de natoer en mienskip.  At der 
lamkes wiene, mochten we by 
Jetze Dykstra op ’e pleats lâns 
komme. It hiele klaske oan it 
rûne tou mei my en in mem, 
sa kuieren we dan troch it 
doarp, ferskes sjongend. Foar it 
Sinteklaasfeest makken we sels 
de kadootsjes foar de bern. We 
wiene wol 4 jûnen oan it seagjen, 
timmerjen, naaien en skilderjen. 
Mar wat wie it gesellich. 
Yn 1982 krige ik in wenning 
oan ’e Doarpsstrjitte, ik koe 
no rinnend nei myn wurk. Ik 
hie in swarte kat, dy’t Knilles 
hjitte. Hy brocht my wolris nei 
skoalle, alle bern koene him dan 
ek. Somtiden bellen se wolris 
by mei thús oan om te fertellen 
dat Knilles hielendal oan ’e oare 
kant fan it doarp rûn. Ik tink ek 
noch oan in ‘skoalreiske’ mei 
trekker en wein nei de pleats 
fan de famylje Schoustra, en 
picknicke yn ’e tún by de famylje 
Hoekstra. Yn 1985 wie de nije 
skoalle klear. De hiele bou ha 
we as beukerskoalle fan tichtby 
meimakke, want hy waard tsjin 
ús geboutsje oanboud. Mei it 
yngean fan ’e basisskoalle De 
Fôlefinne, bleaunen de beukers 
fan Wiuwert yn harren eigen 
basisskoalle. Wol spitich, we 
hiene doe mar in lyts klaske 
beukers oer fan 12 oant 15 
bern, mar elts krige sa in protte 
oandacht.
Tiden feroarje: yn juny 1987 bin 
ik troud mei Jan, en ha alle bern, 
kollega’s en âlders ús tasongen 
by it gemeentehûs yn Mantgum 
en by de berne-resepsje yn Snits. 
Wat in moai ôfskie, fan De 

Fôlefinne, Easterwierrum en ek 
fan Fryslân. Dêrnei binne wy nei 
Neerloon by Ravenstein (NB) 
ferhuze. Dêr wenje wy noch 
en ik ha hjir ek yn it ûnderwiis 
wurke, mar ik tink noch faak 
oan De Fôlefinne wêrom: myn 
earste skoaltsje, in waarm nêst 
foar bern om te learen en te 
ûntwikkeljen. Koarte lyntsjes 
mei kollega’s en âlders, yn in 
warbere mienskip. Tige spitich 
dat de bern, âlders, learkrêften 
en it doarp fan no, dizze skoalle 
misse moatte!!

Groetnis út Neerloon,

Matty Meerdink-de Jong

Dêr kaam samar in berjocht foarby, ek yn ’t fiere Brabân, oer it 
150-jierrich bestean en tagelyk ek oer it sluten fan basisskoalle De 
Fôlefinne yn it nije skoaljier, ûnbegryplik!! As ik deroan werom tink 
wie sa’n skoal tsje as De Fôlefinne, in foarbyld dêr’t je graach fan 
woene dat jo bern der hinne koe. In prachtich, lyts doarpsskoaltsje, 
mei oandacht foar elkenien, midden yn ‘e mienskip. Dat wurdt samar 
opdûkt…

1987. Op it dak: Matty 
Meerdink, Jolanda Dalhuizen, 
Jan Jilles Kroes, Marcel 
Boersma, Foar: Laura Cook, 
Jildert Niemarkt, Ad Granger, 
Ant Altenburg-Oostenbrug, 
Ymkje Hettinga, Ytsen Faber.

De Easterwjirm 
Op it plein mei alle groepen wite 
lekkens fervje mei moaie kleuren, 
de hiele brot oaninoar naaie en in 
grutte kop foarop meitsje. Alle Fôle-
fintsjes ‘yn stijl’ mei kleurde panty’s 
oan en hoeskes om de skuon ûnder 
it moaie kleed en sa ûntstie in hiele 
lange Easterwjirm. Yn ‘ganzenpas’ 
troch it lân op nei de iepening fan 
de âld toer. It wie in prachtich 
gesicht. Sa no en dan bedarre der 
in wjirmpoatsje yn de kowestront. 
Wat in wille meielkoar.

40 jier 
Dizze dei ferjit ik nea wer. Ik ried 
moarns nei Easterwierrum en 
tocht, frjemd, in ferkearsboerd mei 
40 der op (wie der doe noch net). 
Mar goed, ik stie der fierder ek net 
sa by stil. Avensearje, want ik moast 
in hiele protte dingen klearsette, 
want jierdeis fiere wie altyd in grut 
feest. Troch alle bern tasongen 
wurde yn de mienskipsromte mei 
fansels allegearre kadootsjes en 
prachtige tekeningen. Mar alles en 
dan ek alles stie yn it teken fan de 
40. Rekkensommen, taalopdrachten, 
40 stappen op it plein. Ik koe op it 
lêst net mear 40 sjen. Sa klear wie 
ik der mei. Mar sa bysûnder. 

It nije beukerlokaal 
Wat in frjemde tiid wie dat. Wy 
koene/mochten gjin needlokaal 
op it plein, dus ferhuze alles út it 
âlde gebou nei de mienskipsromte, 
mei in tydlike wand as ôfskieding. 
De lêste dei dat we yn de âlde 
beukerskoalle sieten, mochten de 
bern alle wanden, ruten, flierren 
opfervje en wat se ek mar fervje 
woenen. Feest fansels. De grutte 
sloop barde dan wol yn in fakânsje, 
mar de opbou net. Dus dan hiene 
de timmermannen wolris moaie 
praatsjes of se fertelden efkes in 
mopke en songen fansels mei de 
‘Arbeidsvitaminen’ mei. Mar ja, de 
skieding wie tin dus sa no en dan 
moast ik efkes om de hoeke sjen. 
It wie hast net te dwaan om goed les 

te jaan. Mar oan de oare kant ha we 
der ek leuke tema’s úthelle. Foaral 
Bob de Bouwer wie favoryt. En wat 
wiene we wiis mei it nije lokaal. 
Letter is der ek noch in hiele moaie 
boarterssolder yn makke troch 
âlders en pake Stoelinga.

De berneboekewike wie ek altyd 
in moaie tiid. Mei it tema ‘gezond’ 
binne we mei de hiele skoalle yn 
de bus nei de sporthal west yn 
Easterein. Titus wie behearder en 
it sportkafee wie fan ús. Dus we 
koenen alle kanten út. Swingende 
iepening fan it ‘sportcircuit’ en 
hjirnei lekker oan de patat mei, as 
knypeach nei sûn, in gleske wetter 
derby. Inkele beukers gongen op de 
strún troch de hiele sporthal. Ik der 

efter oan. Wêr geane jim hinne?? 
Wy sykje dyn bêd juf, want dêr 
hingest altyd de moaie tekeningen 
boppe dy’t wy foar dy meitsje. Se 
tochten echt dat ik yn de sporthal 
wenne. Want as in broerke of suske 
kaam te fuotbaljen, kuorkebaljen 
ensf. dan kamen se my ek faak tsjin 
efter de bar. 
Dit wie in lytse greep út in kast 
fol moaie oantinkens. Ik ha noch 
myn klasseskrift mei hiel moaie 
útspraken fan groep 1 en 2. Fan 
1997 ôf. Dat is wol sa leuk. Yn it 
keammerke lei altyd in skrift yn in 
laad dêr’t we alle leuke útspraken 
ynskreaunen. Bin benijd oft dat 
noch bestiet. 

Groet fan ‘juf’ Rigt

Moaie oantinkens fan
juf Rigt

Ik ha 21 jier juf west op De Fôlefinne, sa’n moaie 
tiid mei in hiele protte moaie oantinkens. En ja, wat 
pik je der dan út?

In lytse 
greep út 
in kast 
fol moaie 
oan 
tinkens

Meester van Manen smiet 
21 sollisitaasjebrieven op 
’e keukenstafel. “Allinnich 
mar mannen.” Fansels… yn 
Easterwierrum hiene se foar de 
legere klassen leaver in nije juf 
ha wollen. Al wie it allinnich mar 
foar de hantwurklessen. Mar ja… 
in lytse doarpsskoalle hat net 
safolle te wollen. Frou van Manen 
snapte de teloarstelling fan har 
man wol. “As hy dan mar gjin 
burd hat”. Ek yn 1972 waard by 
sollisitaasjes dus al selektearre op 
it uterlik. Hie ik even gelok! Ik 
hie yn dy tiid noch gjin burd.

“Dus... jo binne de nije master”, 
merkte in âldere man dy’t foar hûs 
stie te roken, nochal lûdroftich 
op. “Dat is al de bedoeling” sei 
’k, automatysk ek wat lûder as 
gewoanwei. Ik tocht wol by mysels: 
“As dy bern hjir like lûd raze as 
dizze man, dan bin ik hjir gau wer 
wei!” Ik wist doe noch net dat syn 
frou, Hinke, stokdôf wie. 

Paad bjuster
Elke moarn fan Ljouwert 
op ’e brommer, in Puch, nei 
Easterwierrum. Foar in man út ’e 
stêd wie it doarpslibben earst al 
even wennen. Alles wie oars, frjemd 
en nij. Trije klassen yn ien lokaal, 
dat hie ik op myn staazjeskoallen 
noch nea earder by de ein hân. Wat 
in yngewikkelde organisaasje. De 
earste klas moast mei Aap Noot 
Mies en de letterplank oan ’e slach, 
foar de twadde klas stie skriuwen 
op it lesroaster, wylst de 3de klas it 
rekkenboek út it fak helle. Ik wie yn 
dy begjinperioade dan ek geregeld 
it paad folslein bjuster. Gelokkich 
hie ik 29 leave en foaral geduldige 
bern yn ’e klas. Kom dêr no noch 
mar ris om!
“Komt meester moarn ek op 
it matinee?” frege ien fan 
de âlderkommisje tidens de 
bernespultsjes. “Fansels”, sei ’k. 
Matinee?? Ik hie gjin idee wat 
ik my dêr by foarstelle moast. 
Lykwols, ik bedarre de oare deis 
op ’e boppeseal fan it kafee. 
Stampfol, blau fan ’e reek, te lûde 
muzyk, reade hollen, swittende 
liven en bier… bier… bier… Yn 

in omsjoch hie’k yn beide hannen 
in glês. No wie it al saak de kop 
der goed by te hâlden. Nei in goed 
heal oere slagge it my om stikem 
út te naaien. Ien ding wie my wol 
dúdlik wurden: feestfiere koenen dy 
Easterwierrumers wol! 

Toaniel
Op in lyts doarp wurdt fan in 
skoalmaster net allinnich ferwachte 
dat er de bern wat leare kin. Meester 
van Manen wie bg. foarsitter 
fan de fûgelwacht, foarsitter fan 
de begraffenisferiening, mar ek 
spullieder fan ‘Op nij foriene’. 
Dêr woe der eins wol fan ôf. 
Hy naam my dan ek al ridlik 
gau mei nei de toanielrippetysje. 
Sa rûgele ik de toanielwrâld yn. 
De mannen mei in lytse rol sieten 
ûnder oan de bar. Dy helle ik op 
as se hast oan de beurt wiene. 
Ek wie it min ofte mear tradysje 
dat de kastlein foar de útfiering 
in bearenburchje achter it toaniel 
brocht. Goed foar de senuwen! 
Mar no moatte jim net tinke dat 
it in sûpersbinde wie. Yn de rin 
fan de jierren binne der hiele 
moaie foarstellings op ’e planken 
brocht. Yn Easterwierrum krige ik 
de smaak fan it toanielspyljen te 
pakken. De besmetting mei dat firus 
bin ik noait wer kwytrekke. 

Gegriem
Nei de hjerstfakânsje die de 
skoal skjinmakker de kachel oan. 
In mânskhege oaljekachel. As de 
wyn yn ’e ferkearde hoeke siet, 
waaide de flam nachts wolris út. 
Mar de oalje rûn wól troch. It wie 
roetkâld yn it lokaal. “Kachelfrij 
meester?” fregen de bern hoopfol. 
“Nee hear, mar jim meie de jas wól 
oanhâlde.” Teloarsteld pakten de 
bern dan it stillêsboek en meester 
slobbere mei rollen húskepapier oan 
in lang stik tou de oerstallige oalje 
út ’e kachel. Wat is gegriem!
Yn oktober, elk skoaljier wer, de 
saaklike âlderjûn. Fêst punt op ’e 
aginda: De bestjoersferkiezing. 
Yn Easterwierrum waard dat wol 
wat nuveraardich, mar foaral hiel 
praktysk, regele. De âlderkommisje 
bestie altyd út 3 mannen: de 
foarsitter, de skriuwer en de 

ponghâlder. Wol mei de betingst 
dat de mannen troud wienen, want 
de frou siet automatysk ek yn it 
bestjoer. De emansipaasjegolf hie 
Easterwierrum noch net berikt. 
Mar se wienen wol miljeubewust! 
Elk naam syn eigen kop-en-pântsje 
mei nei de gearkomste. Neat gjin 
gedonder mei plestik bekerkes!

Hurdriden
Alle kearen as ik in boek oer 
Easterwierrum trochblêdzje, 
sjoch ik in foto fan de ferneamde 
iisherberge op ’e Dille. Mar in 
iisbaan? Ho mar! Dêrom wiene wy 
as skoalle altyd oan ’e lette kant 
mei it hurdriden foar de skoalbern. 
In bestjoerslid fan ’e iisklub 
besliste mei de iisprikker wêr en 
wannear’t in heve koe. Meester 
van Manen stie by de start en ik 
mocht op it oare ein bepale wa’t 
wûn hie. “As’t der om spant, seist 
mar kamp”, wie it advys fan van 
Manen. “Ik wol gjin praatsjes ha.” 
De winners krigen in moaie medalje 
om ’e nekke en foar elk wie der in 
beker poeiermolke en in dik plak 
koeke. 
Stom! Ik hie it witte kinnen. Fierwei 
de measte bern wiene ommers 
katolyk. It moat yn febrewaris 
west ha. Op in woansdeitemoarn. 
“Do moast dy al ris wat better 
waskje hear”, sei ik tsjin ien fan ’e 
bern. Se wie wat suterich om ’e 
holle, benammen de foarholle. 
“Mar dat is myn ‘askruisje’ meester, 
dat waskje ik der net ôf.” De man 
dy’t sels mei in reade pinne in 
streekje sette by elke flater yn it 
rekkenskrift, sloech hjir sels de 
planke finaal mis.
“Jûn lekker let op bêd, dêr ha’k sa’n 
sin oan”, sei ien fan ’e bern moarns 
by’t yngean fan skoalle. Nei wiken 
fan dekorskilderjen en yntensyf 
oefenjen wie it dan einlings sa fier: 
De feestlike âlderjûn! Moarns de 
generale rippetysje op ’e boppeseal 
fan it kafee. En dan jûns, al wer in 
stampfolle seal, besleine ruten en 
blau fan de reek! De temperatuer 
rûn stadichoan op en de bern wiene 
mar minachtich te ferstean, mar… 
it publyk wie út ’e skroeven! 
In gleske ranja yn it skoft en nei 
ôfrin noch in patatsje ûnder yn ’e 

De sinnestrielen fan master Lodewijk

kroech. In jûn om noait te ferjitten!
Moarns earst 3 VW-buskes ophelje 
by Betten yn Snits. Mei in swimtas 
fol lekkere broadsjes stappe de 
“lytskes” yn. By it Raarderbosk 
fregen de bern al: “Binne we 
der hast?” Reisdoel: Jobbegea. 
“Ik soargje wol foar genôch 
sloophout”, hie Bonnie Bootsma 
sein. De bern namen sels hammers, 
seagen en knyptangen mei. Earst 
in moaie hut bouwe. Froulju fan ’e 
âlderkommisje bakten mei help fan 
in pear famkes (dy’t timmerjen mar 
stom fûnen), hearlike pankoeken. 
Dêrnei pankoek ite yn dy prachtige 
selsmakke hut. Op ’e reis werom 
fansels lâns de boarterstún yn 
Oranjewâld en noch om in patatsje 
nei ‘Haksedybakse’. Smoarch as in 
baarch en te wurch om te fertellen, 
rûgelen de bern jûns út de buskes. 

Pûdsje moai waar
Doe’t ik yn 2016 mei pensjoen 
gong, krige ik fan Baukje en ús 

bern in ôfskieboekje mei prachtige 
ferhalen kado . Ien fan ‘myn’ âld-
learlingen skreau dêryn ek oer in 
skoalreiske: 
“Meester fertelde ús fan te foaren 
altyd wat we meinimme moasten. 
Ien fan ’e dingen wie dan: In plestik 
pûdsje mei moai waar. Want stel 
je foar dat it reinde, dan hiene we 
altyd noch wat moai waar by ús. 
Hiel serieus fertelde hy ús dan wat 
we dwaan moasten: In plestik pûde 
mei de iepen kant yn de sinne hâlde, 
sadat de sinnestrielen goed opfongen 
wurde koene. Dan in knoop deryn, 
sadat de sinnestrielen net ûntsnappe 
koene en meinimme yn de tas. Dus 
sa stie ik as bern fan in jier as 7 mei 
in plestik pûde yn de sinne om de 
strielen op te fangen. Ik wit noch 
dat we op in sânflakte wiene en hy 
sei: “Oh jonges, no komme der in 
pear wolken oan. Wa hat der noch in 
pûdsje mei sinne oer?” En wy rôpen 
dan ”ïkke,ikke,ikke!” En dan gie der 
wer in knoop út sa’n pûdsje om de 

sinnestrielen los te litten. Ek hjir gie 
meester der wer hiel serieus op yn: 
“Ja, ik tink dat it al helpt, dêr is de 
sinne al wer. Oh nee, dêr komt wer 
in wolk oan, noch mar in pûdsje.” 
Op it lêst rôpen we sels: “Meester, 
meeeeeester!!! De sinne is wer 
fuort!!”

De sinne is no ek fier te sykjen. 
Tsjustere wolken hingje boppe ús 
lytse doarpsskoalle. De skoaldoar 
fan ‘De Fôlefinne’ giet op slot. 
Nei 150 jier! Foargoed !! “It is de 
deastek foar elk lyts doarp”, sizze 
de pessimisten. Ik leau der niks fan! 
Want… der wurdt noch altyd keatst, 
it korps is noch lang net útblaasd 
en nei de merke fielt de flier fan 
de Tysker noch altyd plakkerich 
oan! Mei wat ekstra kreativiteit 
en alle skouders der ûnder is noch 
fan alles mooglik. Lykas yn dit 
berneferhaaltsje. Sukses!

Lodewijk Riedhorst

Trije 
klassen 
yn ien 
lokaal, 
dat hie ik 
op myn 
staazje
skoallen 
noch nea 
earder 
by de ein 
hân. In klassefoto fan it skoalreiske,  juny 1974, nei Norg en de ferkearstún yn Assen. Ta grutte argewaasje fan de ‘ferklaaide’ plysjeman, 

dy’t de bern op de ferkearsregels wiisde, rieden de bern fan Easterwierrum de rotonde konsekwint hieltyd wer linksom! 
Dizze foto is in moaie oanlieding foar in priisfraach: Wa is wa ek alwer? Stjoer it antwurd yn nei omdealdtoer@easterwierrum.nl.

It is 1981. Ik sit yn it lokaal fan 
Gerryt Mulder, klas 4, 5 en 6. 
De groepsyndieling fan no soe 
fjouwer jier letter pas komme as de 
basisskoalle de legere skoalle en de 
beukerskoalle ûnder ien dak bringt. 
De Easterwierrumer skoalle is dan 
al âld. 1873 stiet der op de gevel. 
De houten skoalbuorden geane 
mei katrollen en tou op en del. Nei 
in skoftsje as ynfalmaster yn it 
spesjaal ûnderwiis yn Ljouwert, wie 
ik troch loko-boargemaster Okke 
Bruinsma frege as stimulearrings- 
en aktivearringslearkrêft foar 
it iepenbier ûnderwiis yn 
Baarderadiel. Ik ferfong ien dei yn 
de wike de masters en de juffen, 
dy’t sadwaande de hannen frij hiene 
om guon bern wat ekstra oandacht 
te jaan en wat by te spikerjen. 
Tiisdeitemoarns wie ik foar it 
skoft yn de klassen fan master 
Lodewijk Riedhorst, nei de kofje 
yn de heechste klassen fan Gerryt 
Mulder. Op in brommerke fleach 
ik eltse wike by alle skoallen yn 

de gemeente del. In grutte giele 
sportfisktas op de pakjedrager 
boppe it foartsjil. De skoalbern 
neamden my dêrom ‘de meester mei 
it krat bier op de brommer’.
Nei trije jier krige ik in oanstelling 
oan de skoalle yn Wiuwert. En 
wer in jier letter bin ik frege 
troch Gerryt om Lodewijk op te 
folgjen, omdat hy direkteur oan de 
basisskoalle yn Weidum wurden 
wie. Ik wie hartstikke bliid. Fansels: 
ik wie alle skoallen yn de gemeente 
bylâns west, mar gauris tocht ik: as 
der ea in plakje yn Easterwierrum 
frij komt, gryp ik dat mei beide 
hannen oan!

Sinteklaas
Yn 1986 bin ik oansteld as 
ûnderwizer oan de doe hagelnije 
basisskoalle De Fôlefinne. Gerryt, 
Matty de Jong en ik. It jier dêrfoar 
hie ik mei myn gesin my ta wenjen 
set op it Mantgumerhúske oan de 
Swette. Alle dagen op ’e fyts nei 
skoalle, earst oer de dyk en letter 
oer it nije fytspaad. It wie in moaie 
tiid. Bij de Easterwierrumer bern 
en âlden fielde ik my thús. Fansels 
komt je al skriuwende fan alles yn ’t 
sin. De skoalreiskes mei twa hierde 
VW buskes by Betten út Snits. 
It iene jier nei de ferkearstún yn 
Assen, it jier derop nei de bistetún 
yn Emmen. De skoalmusicals op 
de boppeseal fan it kafee op de 
hoeke, mei earst Sjoerd en Tjitske 
Rozenberg as kastleinspear en letter 
Jarich en Nelly. De sportdagen yn 
Mantgum. Op de fyts derhinne en 
bôle en drinken mei. De yntocht fan 
Sinteklaas. Gauris op de Dille. De 
Sint kaam dan mei de boat fan Fritty 
Hoekstra. Ien kear hiene wy Bonnie 
Bootsma frege om de goede Sint 
te wêzen. It lei him net oan Bonnie 
syn aktearjen of pedagogyske 
gaven, want dat siet wol goed. Nee, 
syn sprekkende brune eagen, syn 
lûd en de Mephistoskuon brochten 
guon bern oan it twifeljen. It jier 
dêrop dochs mar in Sint fan bûten 
Easterwierrum.

Ambysje
It wie ek de tiid dat elts bern 
himsels wêze mocht en weardefol 
wie. De ien koe dan miskien better 

rekkenje, in oar koe wer better 
fuotbalje en sporte. Elk hie syn 
kwaliteiten en waard sjoen en 
wurdearre. Ek troch de ynspeksje. 
Mefrou Wolters kin ik my noch 
yn it sin bringe. Dy koe binnen it 
healoere mei in soarte fan sechsde 
sintúch fêststelle oft der in goede 
wurksfear yn de skoalle wie. Letter 
kaam de ynkwisysje fan it CITO 
mûnster. Bern krigen in rêchpûdsje 
as se net op in bepaalde leeftyd 
yn in pear minuten in tal wurden 
lêze koene. Us skoalle, sa sei ien 
fan de lettere ynspekteurs, levere 
te min learlingen oan de hafû en 
it gymnasium. It personiel hie te 
min ambysje. Ik ha doe frege wat 
der mis wie mei de ‘ambysje’ om 
timmerman of ferpleechkundige 
te wurden. Sjoch nei al dy gouden 
famkes en jonges dy’t ús skoalle 
ferlitten hawwe en in goed plak 
krigen. En no sit ús lân te springen 
om dizze faklju. Ik fernim de lêste 
tiid út publikaasjes yn de kranten 
dat der mear wurdearring komt foar 
minsken dy’t in fak leard hawwe.

Dinosaurussen
In protte leare bern troch meielkoar 
te wurkjen oan in opdracht. En 
dan tink ik oan it dekorfervjen 
foar de skoalmusicals, it meitsjen 
fan fûgelhokjes ûnder lieding fan 
Joast Stoelinga, en mei him op 
paad om se op te hingjen yn de 
Fûgelsangleane. De tariedings 
foar de opfiering fan it Krystspul 
hielendal troch de bern sels. (ik 
hie allinne in fasilitearjende taak). 
In kear ha wy dinosaurussen 
fan pikegaas en papier maché 
makke. Wietse Melein hie der in 
lûdsprekkerke yn boud en sa koe 
er ysbaarlike Tyrannosaurus lûden 
meitsje, krekt echt. Soks ûnstie 
troch it kreative proses spontaan. 
Troch it gearwukjen ûnstie in goede 
sfear ûnder inoar.

Âlders
As ôfsluting fan it skoaljier sieten 
wy soms te fiskjen by de Aldfeart. 
De dei begûn mei in optocht troch 
it doarp mei potten en pannen 
dêr’t op slein waard. Dizze optocht 
eindige steefêst mei in slach troch 
it timmerbedriuw fan Bootsma, 

De Fôlefinne

Ik hear hynstestappen op de klinkers lâns de Singel. 
It is moai waar en de ûnderste ruten fan it lokaal 
steane iepen. Hiel stadich ferskynt it hynder fan Jút 
Hoogma en dan Jút sels op it bankje fan syn lucht-
bannewein, ien foet op it tiksel. Yn myn holle hear 
ik it ferske ‘Het dorp’ fan Wim Sonneveld. “Meester 
meester!!” Ynienen bin ik wer by de les. Ien fan de 
bern siet al skoften mei de finger yn de loft wylst ik 
siet te dreamen.

earst troch de kantine en dan ta de 
wurkpleats der wer út. Dat alles 
hie net kinnen sûnder de geweldige 
stipe fan de âlders dy’t altyd foar 
de skoalle klearstiene. Nea hearden 
wy dat se it te drok hiene. Altyd: 
“Komt klear hear!” Soms streamde 
it skoalplein oan ien kant oer 
omdat de putsjes ferstoppe sieten. 
Koen Eekerk soarge der foar dat 
it wer iepen makke waard. Dêr 
hoegden wy net iens om te freegjen. 
Boppedat wie De Fôlefinne ien fan 
de weinige skoallen yn de gemeente 
dêr’t gjin ûnkrûd groeide op it 
plein, want dêr soarge Koen ek foar. 
It meitsjen fan de skoalkrante wie in 
put dy’t earst troch âlderkommisje 
en personiel dien waard. Letter 
die Willem Jongste dat jierrenlang 
hielendal allinne. Gert Jan Koster 
tovere in molkbussekarre om ta 
tram foar in skoalmusical dêr’t de 
beukers al sjongend yn opkamen. 
En al dy memmen dy’t de klean 

makken foar de skoalmusicals. 
Hessie Rozenberg wie profesjoneel 
dwaande foar toanielselskippen en 
foar ús skoalle. It wie ek de tiid 
fan Albert en Ruerdsje Stoelinga 
dy’t de skoalle skjinmakken. Der 
waard nea op de klok sjoen, de 
skoalle moast skjin hoe lang it ek 
duorre. It barde ek wol dat harren 
bern ek noch meihelpe moasten. 
De Fôlefinne wie altyd sûkersjin! 
Ach, hiel Easterwierrum holp mei. 
Altyd. De skoalle en it doarp as 
ien net los fan elkoar te tinken 
ienheid. Mar tiden hawwe tiden. It 
management hat yn syn ûneinige 
wiisheid besletten om De Fôlefinne 
te sluten. It hert wurdt út it doarp 
helle. Nei 150 jier falt it doek. Te 
lyts te djoer… Mar de herinnerings 
bliuwe, en dy binne waarm en goed 
wat my oanbelanget. Fôlefinne 
betanke!

Douwe de Bildt

Jút Hoogma

Fan alles ha’k belibbe en 
mei makke op De Fôlefinne. 
Ut Mantgum wei ha ik de oerstap 
makke nei Easterwierrum (groep 
6, 7 en 8) en Weidum (groep 5 
en 6). In jier letter koe ik kieze 
tusken dy twa, want ik woe 
leaver oan ien skoalle stean. 
It waard Easterwierrum: juf yn 
de boppebou en dêrneist yntern 
begelieder. Dat wie yn 2000.

Myn alderearste kamp mei 
Easterwierrum wit ik noch goed. 
We gongen yn Appelskea nei 
‘Us Blau Hiem’. De bern fan de 
boppebou, master Andries en 
neffens my Ada en Jantsje. Jûns 
de bosk yn om it bistelûdespul te 
dwaan, mar och hea… der wiene 
te folle bern dy’t al dy lûden 
yslik fûnen, gûlden en werom 
woene. Dat we wiene gau werom 
yn it gebou. Dêr’t de bern op de 
sliepsealen mear lawaai makken as 
dat yn it hiele bosk te hearren west 
wie… Fier nei tolven waard it stil. 
Wy moasten efkes bekomme en 
dêr wisten de dames wol wat op: 
se hiene in flesse wyn meinaam. 
It waard al mar letter (en de toarst 
grutter), want der wie yn hiel 
Us Blau Hiem ( sa’t de namme 
al seit: in akkommodaasje dêr’t 
gjin alkohol skonken wurdt) gjin 
koarkelûker te finen. Op it lêst hat 
Andries mei syn bûsmes, nei in 
soad geprigel en gefûter, de koark 
der út prutse kinnen. De wyn 
smakke de froulju lang sa lekker 
net as dat se earst tocht hiene!

It paad kwyt
Ik ha it op gjin inkelde oare 
skoalle meimakke, mar yn 
Easterwierrum gong de boppebou 
elts jier op kamp. Faak diene we 
dan ek in speurtocht, rinnend of 
op ‘e fyts. Twa kear bin ik - wylst 
ik de tocht sels útsetten hie - mei 
myn groep it paad kwyt rekke. 
De earste kear wie yn Gaasterlân, 
we hiene in rêchsek mei en 
opdrachten foar ûnderweis. Ik hie 
fan tefoaren dizze tocht rûn, mar 
hold it paad net goed yn de gaten. 
We seagen sokke moaie plantsjes 
, fûgeltsjes en krobkes ûnderweis, 

wêrtroch we de ferkearde 
ôfslach namen. It waard in drege 
speurtocht foar ús. It drinken en de 
dropkes wiene allang op, it waard 
waarmer en waarmer en it sin 
minder en minder, dus mar efkes 
sjonge “We zijn er bijna, maar…” 
Uteinlik kamen we in boer tsjin en 
dy wiisde ús de wei. Sa kamen we 
nei in lange rintocht by it einpunt: 
It Murnser Klif oan de Iselmar. 
Gau wat drinke, de swimklean oan 
en it wetter yn. De oare lieding 
tocht dat juf in sinnestek oprûn 
hie en dêrtroch it paad bjuster wie, 
mar dat foel gelokkich wat ta.
De twadde kear wie foarich jier 
by jûn yn in natoergebiet, troch 
de bosk en it lân. It reinde dat it 
eaze, mar dêr wiene we op klaaid. 
Allinne wisten we op it lêst net 
mear wêr’t we wiene. Goede rie 
wie djoer (mar no net te keap) en 
ús sliepplak noch lang net yn sicht. 
Eintsjebeslút haw ik Gerben belle 
en dy wie krekt wat praktysker as 
de juf. “Wêrom setst de navigaasje 
op dyn tillefoan net oan?” Oeps, 
fergetten. Gau ynskeakelje en mei 
nije moed (it wie roettsjuster en 
dweiltrochwiet) wer fierder op 
nei it kamp. De oaren wiene al 
wat ûngerêst wurden. We binne 
ophelle en it lêste eintsje ha we ús 
ride litten. Sûnt dy tocht ha ik de 
tillefoan altyd by de hân.

Yn de prizen
Doe’t ik op de Fôlefinne kaam, 
siet de prizekast al grôtfol mei 
bekers, medaljes en standers 
(û.o. behelle mei it skoalfuotbal, 
‘lijnbal’, de foardrachtskriich 
en de estafette fan de sportdei). 
Trochdat we bûten de ‘gewoane’ 
lessen om ek oan in protte aksjes 
of wedstriden meidiene, kaam der 
noch wol gauris in pryske by. Ik 
kin net alle priiswinners neame 
(dan soe dizze jubileumedysje 
samar fol wêze), mar beskriuw hjir 
in pear.
Nei wat lessen oer ‘Hoe schrijf ik 
een gedicht?’ skreaunen de bern 
allegear in stik as wat. Dy waarden 
opstjoerd nei in lanlike poëzy 
kommisje. En jawol, Timo wûn 
in priis. Syn gedicht oer fûgels 

(frede) kaam yn in gedichtebondel 
en hy mocht (mei syn âlden) nei 
de presintaasje fan it boek.
Yn it kader fan de Fryske 
boekewike wie der ris in aksje 
‘It moaiste boekekastke’, 
organisearre troch 
Kameleondoarp Terherne. Wy 
diene mei! Gau lêze, rekkenje, 
taal ôfmeitsje en mei ús kastke 
oan ‘e gong. Alle bern yn aksje: 
it waard en wie bysûnder. Wat 
koe ik dan genietsje as de bern 
sa dwaande wiene en sels mei 
ideeën kamen. Dit kastke waard 
fuortbrocht en nei de beoardieling 
troch de sjuery krigen wy 
berjocht dat we… jawol, de earste 
priis hiene! Fantastysk! Allegear 
nije boeken, wêrûnder ek De 
Kameleon fansels.
Yn it foarjier fan 2012 
kaam in gastsprekker 
‘Gehandicaptensport’ op skoalle 
y.f.m. it projekt (S)Cool on 
Wheels. Dizze learaar/trainer koe 
him omraak rêde mei syn rolstoel. 
Nei it teorydiel en in fraachpetear 
kaam de praktyk: de bern yn in 
rolstoel yn de Tysker en op it 
plein oan it sporten. Mei-elkoar 
rolstoel basketballe en juf Irma 
makke hjir in filmke fan. Dat 
waard opstjoerd en hjirmei foelen 
we... jawol, yn de prizen: in dei 
mei de bus nei Landgraaf! 
Ek diene we mei oan de wedstriid 
foarôfgeand oan it jierlikse 
Sinteklazemearke: Wa makket de 
moaiste kreaasje dy’t dat jier by 
it toanielstik past? De earste kear 
wiene der moai wat skoallen dy’t 
meidiene, mar Easterwierrum 
wûn. De twadde kears wiene 
der al aardich minder skoallen 
dy’t meidiene, en Easterwierrum 
wûn. De tredde kear die der 
noch ien skoalle mei… en jawol,  
Easterwierrum wûn. Dêrnei binne 
se mei dy wedstriid stoppe.

Technyk
Nifelje, tekenje, kleurje, timmerje, 
boetsearje, borduere, breidzje… 
dat diene we graach. Goed foar 
it sosjale en de motoryk. Ik wit 
noch dat ik mei de trein nei de 
NOT (Nederlandse Onderwijs 

Juf Hanny oer 22 jier Fôlefinne

Tentoonstelling) yn de Jaarbeurs 
yn Utert gong en dêr yn 
oanrekking kaam mei ‘Encuastic’. 
In technyk mei kleurde 
‘wasblokjes’. ‘Bepakt en bezakt’ 
yn de trein werom. De oare deis 
de materialen, in strykizerke 
en myn strykplanke mei nei 
Easterwierrum. De bern fûnen dit 
super en se learden, sûnder dat 
se it yn ’e gaten hiene, feilich te 
wurkjen, te eksperimentearjen, 
wat smelten en stjurjen wie. Unike 
wurkstikken binne der sa makke.
Dit wie net it iennige wat út 
Utert mei naam waard. Ek de 
technykdoazen fan Spektro 
bedarren by ús yn de tas. 
Ik ferdjippe my yn technyk 
op skoalle en yes! Nei in 
tal jierren (mei stipe fan de 
aktiviteitekommisje en it bestjoer) 
waarden we in technykskoalle. 
Alle moandeitemiddeis mei alle 
bern technyske feardichheden 
oefenje, sa as programmearje, 
proefkes dwaan, robots bouwe 
ensfh. Wat in erfaringen!

Koalflinterkes
As de bern fan de heechste 
groepen frege waard wat se 
ien fan de moaiste fakken 
fûnen, skoarde Biology hiel 
heech, omdat it faak even 
oars as oars wie. Se hiene har 
eigen “bio-boek” en koene 
dêr yn wurkje oan har eigen 
natoerûnderwerpen. Ynfo sykje, 
oerlizze, filmkes sjen, feiten (út)
sykje en ferwurkje. Dizze wize 
fan learen fûnen de bern moai, 
de measten wiene tige grutsk op 
har eigen wurk. Blommeparsen 
waarden makke, we gongen nei 
bûten ta om blêden of blommen 
te sykjen en binnen te droegjen, 
der waard in herbarium oanlein, 
it koe allegearre. Fûgellûden (yn 
de klasse) beharkje, aaien yn it 
lokaal en net allinnich fûgelaaien. 
Sa naam ik aaikes mei fan it 
lytse en grutte wite koalflinterke 
(koolwitje). De bern seagen dat 
dit rûpen waarden. Alles yn in 
grutte glêzen bak. Yn de fakânsje 
naam juf de bak mar mei nei hûs, 

want de rûpen moasten wol iten 
ha en de bak moast regelmjittich 
ferskjinne wurde. In hiel sekuer 
wurkje, mar wol moai. Nei de 
fakânsje wer mei nei skoalle en 
sa seagen we mei eigen eagen 
dat de rûpen feroaren yn poppen. 
Dy bleaunen it hiele winterskoft 
by ús yn it lokaal. En doe yn it 
foarjier fladderen der ynienen 
koalflinterkes troch it lokaal, 
dy’t dan gau nei bûten moasten, 
dus alle ruten iepen. As ik no 
koalflinterkes sjoch, moat ik hjir 
altyd oan tinke (en ik hoopje de 
bern ek).
Ik ha goed 22 jier ferbûn west 
oan dy moaie skoalle midden 
yn it doarp. Hichtepunten en 
djiptepunten! Safolle belibbe… 
Ik hie it foar gjin goud misse 
wollen.

Leave groetnis fan 
juf Hanny

Achterste rige (flnr): juf Hanny mei dêrfoar Feike Zijlstra en Sasja Abbing. Neist juf Hanny steane Martin Hylkema, Sape Miedema, 
Thessa Bergsma, Jeroen Roorda en Kimberly van Dijk. Wierd Miedema sit yn ‘e hoksen, mei neist him Inez Bootsma, Rianne Melein, 

Arjen Dijkstra, Tessa Bootsma, Thedo van der Wal, Chalot Kamphorst, Bauke Schoustra en Koos Hoekstra. Foar Koos sit 
Jelle Zijlstra. De twa jonges foaroan binne Rintsje de Schiffart en Jurjen Zijlstra.

‘Ik hie it 
foar gjin 
goud 
misse 
wollen’

Tiden ha Tiden…

Dy skoalskiednis fan Easterwierrum is fansels al folle 
âlder as 150 jier. Op ’e terp op Tsjerkebuorren stie 
eartiids yn de 19e ieu ek al in ‘skoaltsje’. Mar dêr mear 
oer yn it stik fan Nico van der Werf.
Al mei al hat it nochal wat fuotten yn de ierde hân 
foardat der yn 1873 dan dochs in nije skoalle en 
skoalmasterswente op ‘e Singel (doe noch Schoolstraat) 
komme. Oan de iene kant miskien wol in bytsje spitich, 
want it hie wêze kind dat we dêrtroch in grutter part 
fan de terp beholden hiene. Mar úteinlik hie de skoalle 
dochs wol rjochting de buorren ferhuze, moast mar 
rekkenje.
Yn 1900 wurdt de learplichtwet yn it libben roppen en 
moatte  bern yn ’e leeftyd fan 6 oant 12 jier ferplichte 
nei skoalle. Der komt dan wat mear struktuer op 
skoallen en it is dan net mear sa fanselssprekkend dat je 
samar dagen net op skoalle komme.

Net Roomsk
Allinnich al it feit dat yn dizze eardere Roomske 
enklave 150 jier lang in iepenbiere skoalle stien hat 
en gjin Roomske, mei wol as unyk yn Fryslân neamd 
wurde. Fansels hat men yn dat skoft noch wol besocht 
om der in Roomske skoalle fan te meitsjen, mar dat 
is nea slagge. Fan in skoalstriid tusken kristlik en 
iepenbier hat hjir net echt sprake west, mar bysûnder 
is it wol. Fansels hat de ferpyldering (verzuiling) hjir 
eartiids ek wol syn spoaren neilitten yn it ûnderwiis. 
Fryslân wie tusken sirka 1915 mei útrin nei begjin 
jierren 80 hiel bot ferdield. Bern út Grifformearde 
mar ek wol út Herfoarme en Roomske hûshâldings út 
Easterwierrum sieten eartiids ek wol op oare skoallen 
yn oare doarpen. Oarsom wie fansels ek wol it gefal. 
Yn de jierren 70/80 feroare dat stadich. 

Nije tiden
Yn de jierren 70 komt der in nije generaasje learkrêften 
fan ’e oplieding. It wurdt allegear wat nofliker. 
Der komt mear oandacht foar toanielspul, frij tekenjen, 
nifeljen en kreativiteit. De skoaltelevyzje, dia’s en film 
meitsje dan ek harren yntree.
At we hjir dan lang om let wat fan de ferdieling ôf 
binne, sjochst just yn de gruttere plakken dat de 
ferdieling dêr werom komt mar wol op in hiel oare 
wize. Der komme hieltyd mear typen skoallen; 

Ien fan de âldste skoalfoto’s fan Easterwierrum, út 1907.

As Histoaryske Kommisje kinne we werom sjen op in tige slagge 
Noflike Middei. Sa’n 75 à 80 besikers kamen del op 6 maaie. Dit jier 
wie der û.o. oandacht foar it 100-jierrich jubileum fan it iepenbier 
ûnderwiis yn Easterwierrum. Yn 1973 wie der in grut feest mei 
in drok besochte reuny. At de bylden foarby komme dizze middei 
is ‘t wol dúdlik dat je hjir yn Easterwierrum oer de skoalskiednis 
allinnich al in dik boek skriuwe kinne.

Foto fan begjin 1900. Schoolstraat. De famkes mei huodsjes op.

Fan de jierren 20 ôf geane de bern foar it earst op skoalreiske lykas hjir yn 1926 nei Oranjewâld.

Frije, Jenaplan, Dalton, Montessoarje, Islamityske..
mar fansels ek spesjaal ûnderwiis. Der is op in stuit gjin 
‘nee’ mear te krijen. 
Yn 1981 krije we yn Easterwierrum dan dochs 
foar de earste kear te meitsjen mei in echte striid. 
De skoalle stiet nammentlik faai om sluten te wurden. 

De âlders fan doe binne poerlilk en ûndernimme 
aksje. Der wurdt sels in brief skreaun nei it privee-
adres fan de ûnderwiisminister. Gelokkich rint dit 
goed ôf. Úteinlik wurdt der in nije skoalle boud op ‘e 
Rydwei en is de driging út ’e loft. In nije skoalle, in 
nije start, it wurdt dan in echte doarpsskoalle.

Iepening 
fan it nije 
beukerlokaal.

De skoalbern 
ferhuzje fan de 
âlde nei de nije 
skoalle…

Simmer 1977: master Gerryt Mulder is dwaande mei in les Ierdrykskunde. 

Al in 1797 wordt onderwijs aan de kinderen van Easter-
wierrum gegeven. Meester Jan Feenstra biedt zich in 
de Leeuwarder Courant aan, want hij kan de kinderen 
: leeren Leezen, Schryven en Rekenen : als 1e en 2e 
Bartjens of anderzinds, als ook Algebra, Meetkonst, 
Stuurmanskonst en ’t Italiaans boekhouden. De onder-
wijzer overlijdt drie jaar later, zodat er een opvolger 
gezocht moet worden. De Hervormde Kerk, die de 
onderwijzer in die tijd aanstelt, biedt de gegadigden 
een traktement van 160 Caroliegulden en een woning 
aan. De gemeente Baarderadeel vult dit salaris met 
100 gulden aan. Gegadigden dienen wel hun stemrecht 
aan te tonen.

Friese geeltjes
De school is gevestigd op Tsjerke buorren, omdat kerk 
en school bij elkaar horen. In 1826 is er al discussie 
over de beste locatie, maar de gemeente geeft de 
voorkeur aan de oude plek en draagt 825 gulden bij aan 
de nieuwbouw. In 1863 geeft meester Fedde Tuininga 
les aan zeventig kinderen, waarvan er ‘s zomers tien 
afhaken, om thuis werkzaam te zijn. Tuininga klaagt 
erover dat de kinderen door de natte weilanden moeten 
lopen, om in school te komen. De gemeente is in 1868 
bereid, om het binnenpad vanaf Vogelzangstate naar 
het kerkhof te verharden met Friese geeltjes, zodat de 
kinderen niet meer door de modder hoeven te lopen.
In oktober van dat jaar zijn er plannen voor de bouw 
van een nieuwe school, waarbij de ingang aan het 
kerkhofpad is gelegen. In hetzelfde jaar wordt een 
nieuw schoolhoofd gezocht. Hij kan rekenen op een 
jaarlijkse beloning van 500 gulden en woning met tuin.

Nieuwbouw
In 1870 wordt op de Easterwierrummer terp, ten 
westen van het kerkhof, de nieuwe school gebouwd. 
De aangrenzende oude school, die eigendom is 
van de Hervormde Kerk, wordt dan gebruikt als 
catechisatiekamer. 
Binnen de bevolking van Easterwierrum blijft er onge-
noegen over de locatie van de school. Op Tsjerke-
buorren wonen slechts zes schoolkinderen, tegen 50 in 
Brêgebuorren, de Dille en de Hegedyk. In maart 1873 
plaatst de gemeente Baarderadeel een advertentie in 
de Leeuwarder Courant voor de aanbesteding van het 
verplaatsen van de school. Afbraak en vervoer van 
het materiaal naar de Singel wordt door de gemeente 
begroot op 300 gulden. De opbouw van de nieuwe 
school kost daarbij 1190 gulden aan arbeidsloon.
Samen met de aankoop van de ondergrond en de 
bouw van de nieuwe meesterswoning is de investering 
ruim 4500 gulden. In de loop van de zomer wordt 
de nieuwbouw gerealiseerd door timmerman 
Tjalke Gaastra uit Britswert, zodat de kinderen van 
Easterwierrum vanaf het najaar van 1873 in de nieuwe 
school aan de Singel terecht kunnen.

Nico van der Werf

De school van 
Tsjerkebuorren

Konkurrinsjestriid
Yn it nije milennium feroaret der wer fan alles. 
Yn de grutte plakken earst en stadichoan ek op 
it plattelân. Mei de komst fan û.o foar/tusken en 
nei-skoalske opfang, it kontinu-roaster, labeltsjes 
as swak, goed, matich en eksellinte skoallen, 
úntstiet der betiden tusken guon skoallen sels in 
konkurrinsjestriid. It is in bysûndere tiid. Gefolch 
is wol dat âlders dy’t boppedat al kritysker binne 
as harren eigen âlders, de bern betiden oeral hinne 
sutelje. Die trend is noch altyd in bytsje geande. 
Dochs feroaret it stadich wer de oare kant op. 
Yn de grutte plakken sjochst al dat guon skoallen 
de identiteit los litte om’t se oars gjin personiel 
krije kinne en guon Haachske politisi roppe dit jier 
ynienen dat de doarpsskoalle dochs echt beholden 
wurde moat! Foar de skoalle hjir fiskje we miskien 
wol krekt efter it net. De skoalle yn Easterwierrum 
krijt ta eintsje beslút wer in skoalstriid foar de 
kiezzen. Dizze striid hâldt in protte minsken yn it 
doarp yn ’e besnijing en ropt in protte argewaasje 
op. Alle striid is dizze kear fergees. 2023, it 
jubileumjier wurdt úteinlik in jier mei in swart 
rântsje, want in sluting wie net nedich west. 
De skoalle wurdt definityf sluten… en dêrby komt 
in ein oan mear as 200 jier skoalskiednis yn ’t eigen 
doarp.

De Histoaryske Kommisje hat 
yntusken oerlein mei skoalle. 
Safolle mooglik saken dy’t histoarje 
ha, no of yn de takomst, wurde 
oerbrocht nei ús doarpsargyf 
of geane nei it gemeente-argyf 
“De Tiid” yn Boalsert. 

Stephan Kurpershoek

Keukenkribels!Keukenkribels!
n Maandag:
 Gesloten
n Dinsdag:
 Uitsluitend op afspraak
n Woensdag:
 9.00-12.00
 13.00-17.00
 18.30-21.00
n Donderdag:
 9.00-12.00
 18.30-21.00
n Vrijdag:
 9.00-12.00
 13.00-17.00
 18.30-21.00
n Zaterdag:
 8.00-12.00

Tot ziens, Piety

Piety Veldhuis
Smitshoeke 3, 9021 DP Raerd
mob.nr. 06-30703864
mail kapsalonpiety@icloud.com

OPENINGSTIJDEN

‘Respect, zorgvuldigheid en stijl,
dat zijn onze kernbegrippen’
• Indien gewenst een gratis en geheel 

vrijblijvend adviesgesprek mogelijk.

• Een keurig verzorgde en volledig begeleide 
uitvaart voor een betaalbare prijs.

• Afscheid invullen zoals u dat graag wilt.

Wij zijn dag en nacht bereikbaar via:
(058) 822 22 80

Fûgelsangleane 11
9021 CR  Easterwierrum

info@beistauitvaartzorg.nl
www.beistauitvaartzorg.nl

‘Iedere uitvaartverzekering
      is bij ons geldig’

In doarpskrante mei as tema ‘skoalle’. Soe ik dêr yn Keukenkribels ek wat mei kinne? 
Daliks tocht ik oan allerhanne lekkere, sûne hapkes dy’t yn bôlebakjes stoppe wurde 
kinne om mei nei skoalle te nimmen. Mar ik betocht my ek fuort dat it yn de praktyk 
faak krekt wat oars giet. Spannender as in kear in kâlde pankoek of in wrap is it hjir nea 
wurden. 

Mar… der is ien ding dat hjir 
tsjintwurdich noch wol graach 
meinommen wurdt, dat is de 
eigenmakke músly-reep. Dêrom 
ek foar jim dit suksesresept. Foar 
yn it bôlebakje mei nei skoalle of 
it wurk, mar gewoan thús ek hiel 
lekker!

Músly-repen
- 150 gram dadels sûnder pit
- 250 gram hjouwermout
- 100 gram roastere mingde nuten 

(efkes roasterje yn in drûge 
pankoekspanne)

- 50 gram mingde pitten 
(sinneblom/pompoen)

- 2 ytleppels kaniel
- 150 gram huning
- 4 ytleppels wetter
- 4 ytleppels sinneblomoalje

Doch de dadels yn in skaaltsje 
en jit der siedend wetter op oant 
se ûnder wetter steane. Lit se 5 
minuten weakje.
Doch yntusken de hjouwermout, 
nuten, pitten en kaniel yn in grutte 
kom en ming goed trochinoar.
Ferwaarmje de oven foar op 
200°C (boppe- en ûnderwaarmte)
Jit de dadels ôf, doch se yn in 
blender en meal se fyn.
Doch de fynmealde dadels yn in 
pantsje, tegearre mei de huning, 
it wetter en de sinneblomoalje. 
Set op it fjoer en rier oant der 
in egale massa ûntstiet. Jit it 
gehiel yn de kom by de oare 
yngrediïnten en rier goed 
trochinoar.
Nim in bakfoarm fan 20 x 20 
en beklaai dizze mei bakpapier 
(net ynfetsje).*

Stoart it mingsel yn de foarm en 
druk it gehiel goed oan mei in 
leppel.
Bak de músly-repen 25 minuten, 
of oant de boppekant in moai 
brún kleurke hat.
Lit it gehiel goed ôfkuolje en snij 
der dan repen fan.

* Handich foefke om in foarm te 
beklaaien mei bakpapier.

Pak in stik bakpapier en rôlje it 
op.
Lis de foarm op ‘e kop, lis it 
rôltsje derop en knip de lingte fan 
de boaiem ôf.
Draai de foarm wer om, rôlje 
it bakpapier út en druk it yn de 
foarm, op de boaiem en twa siden 
sit no    bakpapier.
Knip eventueel it útstekkende 
papier ôf, mar net te fier.
Til it baksel, wannear’t it klaar 
en goed ôfkuolle is, oan it 
útstekkende bakpapier út de 
foarm en helje it papier derôf.

Lekker ite!

Groetnis, Hilda

ûnderfining mei krije en dit bart û.o. yn de 
foarm fan skoaltúntsjes.
Op 14 septimber 1925 komt Wybran-
dus op 83-jierrige leeftyd te ferstjerren. 
Ûnder grutte belangstelling fan ûnder 
oaren hûnderten âld-learlingen fan’e 
kweekskoalle wurdt hy fjouwer dagen 
letter begroeven. De grêfstien op tsjerkhôf 
‘Groenesteeg’ yn Leiden leit der noch. 
         
Yn Leiden is der tsjintwurdich noch in 
Haanstra basisskoalle dy’t sels noch 
basearre is op’ e ideeën en fisy fan Wybran-
dus Haanstra sels. De skoalle sit yn trije 
moaie histoaryske gebouwen neist elkoar. 
www.haanstraschool.nl

Stephan Kurpershoek

Is Mata Hari yn wêzen wrâldferneamd 
wurden troch de ‘avances’ fan in âld-
Easterwierrumer ?! Stephan Kurpers-
hoek socht it foar ús út...

It is 2 desimber 1841 at der in jonkje berne 
wurdt mei de namme Wybrandus yn de 
skoalmasterswente op ’e terp fan Easter-
wierrum. Heit Haanstra en mem Antsje 
Siedses Goinga ha it drok hân mei harren 
húshâlding op ’e terp, tink ik, want der 
wurde úteinlik njoggen bern berne. Heit 
Haanstra (ek in Wybrandus) is skoal master 
yn Easterwierrrum en oargelist fan de 
Sint-Nikolaas-tsjerke en stiet bekend as in 
strang man. At soan Wybrandus wat âlder 
wurdt, liket it him ek wol wat ta om skoal-
master te wurden en giet er nei de jûns-
kursus yn Snits. Oerdeis docht hy dan syn 
praktykûnderfining op by heit op skoalle. 
Nei de oplieding komt hy earst yn Drylts 
terjochte en dêrnei ûnder oaren yn Strijen 
en Haarlem.

De kweekskoalle yn Leiden
Nei ferskate funksjes bedarret hy útein-
lik yn 1868 yn Leiden as direkteur op ’e 
kweekskoalle. Hy rekket dêr bot ynteres-
searre yn Friedrich Fröbel dy’t boeken 
skreaun hat oer de ûntwikkeling fan lytse 
bern. Sa komt fan it ien it oar en ek oare 
boeken oer dit ûnderwerp wurde mei nocht 
trochspitten. Yn 1882 wurdt hy direkteur 
fan dizze kweekskoalle.
Mata Hari
1892 is it jier dat Margaretha Zelle (Mata 
Hari) har ynskriuwt as 18-jierrige lear-
linge op dizze kweekskoalle. Blykber is 
Wybrandus ûnder de yndruk fan har fer -
skining en makket ‘avances’. Margaretha 
giet derop yn en dan rint it úteinlik allegear 
wat út ’e hân. Yn 1895 wurde se betrape 
op in beskamsum momint dat Margaretha 
krekt yn har bleate boppeliif stiet. Foar 
Wybrandus hat dit gjin gefolgen, mar foar 
Margaretha wol. Tsjintwurdich hie dat oars 
útpakt, moatst rekkenje. Troch dit barren 

komt der in ein oan Margaretha har tiid 
op ’e kweekskoalle. Har omke hellet har 
fan ’e oplieding. Yn 1902 reizget se útein-
lik ôf nei Parys om dêr dan ûnder de namme 
Mata Hari dûnseres te wurden... 

In nije beukermetoade
Wybrandus bliuwt dus direkteur op ’e 
kweek skoalle en dat foar sa’n 40 jier. 
Hy modernisearret it beukerûnderwiis 
fan Fröbel ta in nije metoade. Dizze nije 
metoade wurdt op ’e wrâldtentoanstelling 
yn Parys sels twa kear mei in medalje 
beleanne   .
Neffens Haanstra heart in goede ûnderwizer 
in bern allinnich ta wurkjen oan te setten. 
In ûnderwizer wol meastentiids te folle op 
’e foargrûn komme, mar dat is net nedich. 
In bern moat neffens Haanstra kritysk en 
selsstannich tinken leare. Hy publisearret 
in protte artikels en bringt syn eigen ûnder-
wiisblêd út. Dêrneist is Haanstra in echte 
natoerman. Hy wol ek dat stedsbern dêr 

Leafde tusken Mata Hari en
in Easterwierrumer skoalmaster?

Margaretha Zelle/Mata Hari Wybrandus Haanstra  Moanneblêd foar it ûnderwiis út 1896.

Plakette ta eare fan Haanstra

De bern fan De Fôlefinne posearje 
foar de Ald Skoalle, lykas dit jierren 
lyn ek dien waard. In âlde foto waard 
brûkt as ynspiraasje. Efkes werom 

yn de tiid. Joast Stoelinga en Stephan 
Kurpershoek fertelle yn in gastles 
op skoalle oan de bern hoe’t it der 
eartiids om en ta gie op skoalle. 

1873 — 2023
150-jierrich jubil eum Ald Skoalle

Wêr’t de skoalle ea stie en oare 
nijsgjirrige saken oer it nei skoalle 
gean yn dy tiid komme oan ’e oarder. 
Superleuk en tige learsum.

Foto’s binne oanbean troch 
Fotografie Wiersma op it Hearrenfean

ENITH GEERTSMA

Groep 1 2 3
Deze laatste schoolkrant staat in het teken 
van afscheid nemen en een nieuw begin.
De kinderen laten jullie weten naar welke 

school ze na de zomervakantie zullen gaan.

Sytze Elgersma

Ynte Jonker

Thomas Boersma

Mijn naam is Ynte

Mijn nieuwe school 

staat in Raard

Dit vind ik leuk aan 

mijn nieuwe school: 

ik kan lego doen op de 

ipad

Dit ga ik missen van 

mijn oude school: 

de hele school

Mijn naam is Thomas

Mijn nieuwe school staat in Raard

Dit vind ik leuk aan mijn nieuwe school: Jolien gaat ook naar 
Raard

Dit ga ik missen van mijn oude school: de bouwhoek

Mijn naam is Sytze

Mijn nieuwe school staat in Mantgum

Dit vind ik leuk aan mijn nieuwe school: daar ken ik al veel 
vrienden

Dit ga ik missen van mijn oude school:niet echt iets, ik heb 
zin in de nieuwe school

Jolien Schukken

Mijn naam is Jolien

Mijn nieuwe school staat in Raard

Dit vind ik leuk aan mijn nieuwe school: ik zit dan weer bij 
Diana op school

Dit ga ik missen van mijn oude school: de bak vol met lego

Lyssa TuinierSilke Melein

Groep 5 t/m 8

Toen ik begon en nu 
Toen ik in groep 1 en 2 was het eigenlijk alleen maar spelen in 

de huishoek, plaatjes  kijken in boeken en met auto’s spelen. 

In groep 3 was het anders, ik moest letters leren en een beetje 

lezen. In groep 4 moest ik in boekjes lezen/leren . Ik vond die 

boekjes niet zo leuk, elke dag het zelfde!! In groep 5 moest ik 

spellingwoorden doen  dat was niet zo stom als die boekjes. 

Groep 6 moest ik heel veel dingen herhalen, maar ik leerde 

ook heel  veel zoals onderelkaar rekenen. Toen was rekenen al 

veel makkelijker. 

Nu in groep 7 leer ik veel met kommagetalen zo als 

kommagetalen delen en keer, 

 Volgend jaar moet ik het op een andere school de 

bassisschool afmaken 

 

Groetjes Froucke 

Toen ik begon en nu 

• De fôlefinne gaat dicht, dat vind ik heel erg jammer. 

• De fôlefinne was/is een superleuke school. 

• Ik ben opgegroeid hier in het dorp Easterwierrum met de 

fôlefinne. 

• Ik ben niet blij dat hij dicht gaat, want we hebben de 

leukste juffen en meesters. 

• De school gaat dicht, dus de juffen en meesters gaan ook 

weg. 

• Dat is natuurlijk heel jammer.  

• Na het 150 jaar bestaan is het zover, hij heeft heel lang 

bestaan. 

• Het is heel jammer dat hij na zo lang bestaan dicht gaat. 

• Hij heeft het lang overleefd. 

Lyssa Tuinier

Mijn naam is Silke

Mijn nieuwe school staat in Mantgum

Dit vind ik leuk aan mijn nieuwe school: Jildou, Marije en 
Jens zijn daar ook

Dit ga ik missen van mijn oude school: de huishoek

Froucke Schoustra Genna Koopmans

De fôlefinne 

• Na 150 jaar bestaan gaat de fôlefinne dicht dat vind 
iedereen jammer. 

 
• Daarom hebben we foto´s gemaakt in de kleren van 150 

jaar terug. 
 
•  Deze kinderen zijn de laatste kinderen van deze school 

dat is super speciaal daarom hebben we die foto’s 
gemaakt in de oude kleding van vroeger. 

 
• De fôlefine was/is een leuke school. 
   
• Iedereen gaat naar een andere school. 
 
• De school leefde heel lang.

Genna Koopmans

34 35



Trude Schoustra

Sijtze Kooistra Mare Terra

De fôlefinne 150 jaar! 
Alls laatse groep 5 van de fôlefinne schrijf ik dit. 

 

Ik Wist niet Dat de school zoo lang bestaad  

De oude school stond eerst dij de âldtoer  

En de niewe in het  niewe Oosterwierem stond Aleen  

Een molen ze gingen dij de âldtoer woonen omdat de voeten  

Dan Droog bleven  toen gingen de mensen in het 

niewe Oosterwierem woonen  bat hebben we  geleert 

Van Stefan  en Joost daar hebben we veel geleerd  

Ik vind het Echt jammer dat de school dicht gaat 

Mijn zus moet nog 1 jaar naar een niewe school  

Wij gaan we schijnlijk naar weidem ik vind het jammer dat de 
school  

bicht Gaat wat Hier heb 1+1 =2 geleerd dus ik wil het lievst 
Hier  

Op de FÔLEFINNE  

Door Trude Schoustra

Fôlefinne 2023 

Helaas gaat de school dicht maar het is wel een  super leuke. 

We hebben het heel leuk gehad. 

De juffen en meesters waren het laaste jaar lief. 

We zijn ook nog naar een oorlogs museum geweest. 

Mijn liefelings juf is juf mireille. 

We hadden laast schoolfoto’s. 

Soms waren de juffen en meesters een beetje streng maar dat 

moet ook wel. 

We zijn bezig met een nieuwe school uit zoeken. 

We hebben de klas nog leuk versiert. 

We hebben leuke opdrachten gedaan. 

Dit is de leukste school ooit. 

 

 Door Mare Terra

(150 jaar school) van Sijtze 
Ik vind het heel bijzonder dat wij de laatse groep 5 zijn. 
Ik woon in de ald skoalle en daar hebben heel veel mensen 
foto’s van gemaakt. Maar nu gaat de fôlefinne dicht en is 
niet leuk want we moeten een andere school kiezen en dat is 
moeilijk. En joost en stephan hadden over de oorlog vertelt 
en dat was leuk want wij hadden een vraag aan joost hoe was 
het op schol in de 2e oorlog hij zij wij gingen veel schuilen en 
vluchten onder de banken en soms moesten we naar huis. 
En we moesten van 8:30 tot 14:15 naar school op de fôlefinne. 
 
Dit was mijn verhaal 
Sijtze Kooistra

Jort Kooistra

Jort over school 
Op school heb ik super veel gedaan. Van groep 1 tot 7 en vol-
gend jaar nog groep 8. 

• Maar wat hebben we geleerd?

Groep 1: we hebben in groep 1 alleen maar gespeeld in de 
zandtafel, kleien, buitenspelen, huishoek en tekenen 

Groep 2: is eigenlijk hetzelfde als in groep 1 alleen leer je al 
een beetje letters voor het lezen. 

Groep 3: We kwamen in een nieuwe klas dat was best wel eng 
en daar moester we ook veel meer leren letters, lezen, reke-
nen en spelling en taal. Dat deden we allemaal in groep 3 

Groep 4: Konden we al goed lezen dus we herhaalden heel 
veel en leerden soms wat nieuws. 

Groep 5: We konden alles alleen kregen we nu pluswerk en 
geschiedenis, topografie en aardrijkskunde. 

Groep 6: was hetzelfde als groep 5 alleen iets moeilijker maar 
we gingen op schoolkamp. 

Groep 7: ik zit nu in groep 7 met nieuwe meesters en juffen, 
dat was eerst spannend maar nu ben ik het gewend. De school 
gaat dicht dat is jammer iedereen is daarom aan het kijken 
naar nieuwe scholen, ik heb zelf ook naar scholen gekeken 
weidum en mantgum. 

Geschreven door Jort groep 736 37



Wytse Speerstra

Wybe Elgersma Doutzen van Eck

(School 150 jaar) 
Van Wytse 
 

De school is honderdvijftig jaar en dat vieren we en gaan ver-
kleed maar het is ook het laatste jaar maar we genieten nu et 
nog kan ik ben zo blij dat de school de tweede wereldoorlog 
heeft overleeft hoewel joden er op school zaten tijdens de 
tweede wereld overleefd 

Maar weer even over nu een paar jaar geleden is er verandert 
dat ie inplaats van 8:30 tot 12:00 is nu naar 8:30 tot 14:15 en 
vrijdag fan 8:15 tot 14:15 en ik kijk nu nog voor een andere 
school we rekenen s’middags en spelling en taal s’morgens 
gymmen vrijdag en het is fijn dat het op de laatste dag van de 
schoolweek vijf dagen in een week zaterdag en zondag vrij en 
maandag dinsdag woensdag donderdag en vrijdag school en 
ook zomervakantie nauw nu weer terug naar het  

Verleden de hele school was er eerst nog niet want hij zat bij 
de dichtbijzijnde begraafplaats want vroeger zat daar oud oos-
terwierum maar in oosterwierum van no sit ik nog een andere 
school en op de voorkant stit 1873 uit dat eur wert de school 
make toen die wert make wert wjesterwjerem wert toen ik 
make einde einde einde 

einde einde einde einde einde einde einde einde.

Fôlefinne 150 jaar!

In augustus-september bestaat de school 150 jaar! 

Dat moet natuurlijk gevierd worden, maandag 22 mei hadden 

wij de schoolfoto’s, en we hadden toen ook een foto waar we 

in andere kleden gingen ofterwijl 150 jaar geleden kleding, 

we gingen in kleding van vroeger en hebben daar een foto 

van gemaakt! We hebben de foto gemaakt voor het huis van 

Kooistra, dat was vroeger ook een school, tegenwoordig is het 

een huis, maar we krijgen nu les op de Fôlefinne! Helaas gaat 

de school na de zomervakantie dicht, maar hij heeft al heel 

lang bestaan, 150 jaar is niet niks! 

 

Groetjes Doutzen

school fôlefinne 150 jaar 
De school is vanaf nu hondertvijftig jaar oud. Wij zijn de 

laatste kinderen van de scholen. Hoi ik ben wybe en ik zit 

op de op de fôlfinne en ik ben een van de kinderen van 

dit laatste jaar. en ik zit in groep 5 en ik ben 9 jaar. Ik vind 

spelling het leukste vak. We hebben ook met de hele klas 

naar boazum gefietst Voor koningsdag.we hebben daar 

allemaal spelletjes gespeeld. We zitten in de klas met 19 

kinderen op maandag,dinsdag en woensdag meester gert 

en juf sjoukje en op donderdag en vrijdag mireile en nelie. 

Ik voetbal bijna elke pauze op het schoolplein. 

Wybe Elgersma

Matthew Tuinier

150 jarige bestaan
De folefinne bestaat in Augustus 150 jaar. 

Dat is een lange tijd geleden. 
Daarom hebben we ook een groepsfoto gemaakt 
met de kleding die ze 150 jaar geleden droegen. 
Dat deden we natuurlijk niet voor deze school, 

Maar voor de ald skoalle waar de Kooistra’s nu wonen. 
Naar 150 jaar is jammer genoeg besloten 

dat onze folefinne moet sluiten. 
En mogen Siger, Doutzen, Mirthe, Matthew, Thys en Bowe 

blij zijn dat we als laatste groep 8  
het allerlaatse eind feest mogen geven

Matthew Tuinier

Jimte Schoustra

Bowe Bloembergen Gijs Kramer

150 jaar  
Dit stukje is troch Jimte
Joost en stevan kaam wat vertelen over de oude school wat 

vertelen en joost had wat te vertele over een vliegtuig die neer 

gestorten dat had hij gezien en hij wou er heen maar er stond 

een soldaat van de duisers  en hij ging een keer met de kano 

naar die sloot en hij had wel wad groots gevonden de kap van 

de vliegtuig had hij gevonde en een stukje soort van glag en 

dat had hij mee genomen en steven kwam wat vetelen over 

oud estewirem en dat was ook luek en we heben de school 

fotos en toen moesten we ook in oude kleren voor de oude 

school en dat was ook en we haden ook gewoon de gewoone 

school fotos en dat was ook leuk  en ik vind het best bizonder 

ols de school 150 jaar heeft bstaan en ik vind het wel jamer 

dat de school digt gaat maar ik hoop wel dat we nog veel leuke 

dingen doen gaan

School fôlefinne 150 

jaar

Hallo ik ben Gijs en ik zit op de fôlefinne 

Ik zit in groep vijf en ik zit in de 

Bovenbouw ik vind rekenen het lekste vak wroeger was 

dit ook een paardenstal 

Wij doen nu op school spelling,taal,rekenen,verkeer,esta-

fette,iep,gvo,lezen de school heet de folefinne 

De oude school staat zelfs in het dorp.

3 generaties en de skoalle 
Myn pake Albert is geboren yn 
Easterwierrum en myn beppe yn Jorwert

Myn beppe Ruurdtje wennet hjir al 60 jier yn Easterwierrum
Myn pake hat hjir op skoalle sitten en doe moesten doe ek op 
sneon nei skoalle. Myn mem Sylvia en har sussen haw hjir 
ek op skoalle sitten. Myn mem hat de ferhuzing meimakke 
fan d’Ald Skoalle nei de Fôlefinne. Sy siet doe yn klas 3, 
dat is no groep 5 by ús. En ik sit no in dik jier hjir op skoalle 
en sit yn groep 8. Ik gean straks nei de Havo yn Grou. Myn 
beppe hat 13 jier de skoalle skjinmakke. Beppe gong elke 
dei nei skoalle om te poetsen, elke dei de wasbakken en de 
húskes. Op woansdei alles vegen en stofzuigen en op freed 
moest de hele skoalle skjin. De klompebanken, de tafeltsjes, 
it skoalboerd, it keamerke, de wask dwaan, kasten himmeljen, 
echt alles en dan moest it hele gesin meihelpe. Eltsenien hie 
in eigen taak om te dwaan. Myn mem fûn it net sa leuk… 
sy wie de jongste en moest dan altyd de klompebanken mei 
de kapstokken yn de gong dwaan en de tafelpoten. it leafst 
woe myn mem it krytboerd dwaan mar dat mocht net. Pake 
kwam ek op freed helpen, die gong as lêste alle flieren dweilen. 
Doe’t de Ald Skoalle ticht gong en de bêrn nei de Fôlefinne 
gongen, gong beppe dêr ek altiid himmele. Oant de gemeente it 
te djoer fûn en beppe yn dienst moest fan in skjinmakbedriuw. 
Doe krige beppe hast gjin oeren mear en koe beppe it net sa 
skjin krije at sy fûn dat it moest. Nei 13 jier poetsen is beppe 
er doe mei op hâlden en hoechde myn mem ek net mear mei te 
helpen. Dit wie ús ferhaal fan 3 generaties en der is noch steeds 
in krytboerd by ús op skoalle. 

Bowe Bloembergen, groep 8

Mirthe Boersma

De Fôlefinne 50 jier!! 

De school bestaat bijna 150 jaar, maar niet alleen op 

deze plek stond de school waar die nu staat. Nee hij 

stond eerst bij de Ald Toer. Toen ontstond een nieuwe 

Oosterwierum en kwam op de plek waar Jort en Sytse 

nu wonen. Hebben we trouwens geleerd van Stephan 

Kurpershoek, Het wat heel interessant en leerzaam. 

Het schooljaar gaat nog sneller dan vorig jaar. Dus 

groep 8 gaat dit jaar naar de middelbare en groep 

1,2,3,5,6 en 7 gaan ook naar een andere school, 

wat de meeste al wisten want de school gaat helaas 

de deuren sluiten na dit schooljaar. Groep 8 heeft 

inmiddels de Eindtoets gehad, ik vond het eigenlijk 

wel meevallen hoe moeilijk die was. We hebben een 

tijdje terug ook spreekbeurten gehad ik had een 9,5 

op mijn spreekbeurt het ging natuurlijk over paarden. 

Ik had ook een kort filmpje laten zien waar ik aan het 

paardrijden was. En heb uitgelegd waarom het een 

sport en welke spieren je gebruikt. Dit was het doeii 

Thys Kurpershoek

Sjoerd Elgersma Jelte Terra

Siger Boersma

De 150 jaren door de tijd 

van onze school
 

In Augustus wordt de school 150 jaar, dat is een groot feest, 

want de  Fôlefinne gaat na dit jaar dicht. Dat vinden we 

jammer, maar voor het 150 jaar bestaan zijn wij 150 jaar 

geleden hoe ze er toen uitzagen verkleed gegaan. Ik leek 

zelf op Pietje Bell vonden  heel veel. Toen gingen we naar 

de oud school daar gingen we op de foto bij de ald skoalle. 

Waar de familie Kooistra nu woont. Nu even over de de 

nieuwe meesters en juffen. Op het begin was het even 

wennen maar daarna waren we eraan gewend geraakt. Nu 

maken we er nog een leuk schooljaar van. 

Groetjes Thys

De fôlefinne!! 
It is al wer sa fier de skoalle bestiid 150 jier. 
Dat eindicht no hjir sa moaie skoalle, mar no gjin fertriet it is 
feest 150 jier, dat is echt wier. 
Wy wolle dit no fiere.                                 
Dat doch ik net foar de sier. 
In leuk gedicht sa dat is net mis.  
De folefinne 150 jier dat is echt dit jier.  
Wat moat ik no noch betinke.   
Helaas moat de skoalle sinke. 
We ha it fol hâlden sallang we koenen. 
Mar no gjin fertriet de skoalle is 150 jier. 
Mar ja no sit ik hjirre en tink ik dit is myn lêtste kear myn lêtste 
stikje. 
Dit is myn lêtste kâns no moat ik er wat fan meitsje. 
Dit wurdt wat speciaals. 
Dit is de lêtste kear. 
No ophâlden mei dat eamelje. 
No binne we oan wat oars ta. 
Hjir noch wat ik er fan fûn. 
Ik ha in hiele leuke tiid hant, it wie machtig. Eltse moandei 
techniek, 
de fryske dagen, de leuke crea opdrachten en musyk wie ek 
altyd leuk. 
Kamp wie ik de leukste dei fan it jier. Ik sil dy noait ferjitte 
Fôlefinne!!   

Troch Jelte Terra (11) 

Skoalle 150 jier
Ik vind het jammer dat de school na 150 jaar dicht gaat  

Maar gellukig kan ik hier nog wel de school afmaken want 
volgend jaar ga ik naar de middelbare school daar kijk ik naar 

uit want ik vind de basischool een beetje saai worden 

Ik ga naar de anne maria schuurman in franker op school 
volgend jaar 

Dat komt omdat ik begin dit jaar naar Franeker verhuisd ben 

Siger Boersma

Het laatste jaar van de 
fôlefinne 

 In het begin was het even wennen maar daarna nietmeer. 

Er werd veel veranderd dat vond ik wel jammer zoals de 

instructie of de manier van les geven, maar nu voelt het 

weer normaal. Ik vind de vorige leraren leuker. Soms is 

het ook best verwarrend want we hebben op maandag, 

dinsdag, woensdag meester Gert en juf Sjoukje en op 

donderdag en vrijdag juf Mireille maar de ander juf is 

met zwangerschapverlof die heet juf Trijntje Nienke nu 

hebben we een vervanger juf Nely. Verder hebben we nog 

kwink gekregen dat is wel leuk. En we zijn naar de andere 

klas verplaatsd ons oude lokaal is nu het instructielokaal. 

Nu zijn we op donderdag en vrijdag met een heel groot 

project bezig. Ik vind wel dat we langer pauzes mogen 

want deze zijn heel kort. 

Groetjes Sjoerd 

Een goed adres voor onderhoud en reparatie 
van personenauto’s en bedrijfswagens!

TANKENPECHHULP

GARANTIE

Autobedrijf Sypersma beschikt over een 

professionele werkplaats voorzien van de laatste 

apparatuur. Door continue scholing beschikken 

onze vakkundige monteurs over de know how van 

de nieuwste technieken. Reparaties zijn bij ons 

daardoor sneller, beter en altijd scherp geprijsd.  

Wij onderhouden uw auto volgens 

fabrieksvoorschrift en hebben ervaring met alle 

merken en type auto’s.Alle werkzaamheden worden 

bij ons uitgevoerd onder strikte BOVAG voorwaarden 

en wij bieden u volledige zekerheid. 

Voor garantiebehoud bent u niet verplicht om 

met uw nieuwe auto terug te gaan naar de 

merkdealer, maar kunt u tussentijds de service en 

het vakmanschap van onze specialisten inschakelen 

zónder dat de fabrieksgarantie komt te vervallen. 

Dit geldt ook tijdens de garantieperiode!

U krijgt vooraf een prijsopgaaf, zodat u weet waar u 

aan toe bent. Kortom, voor volledig onderhoud, APK, 

reparatie, airco- en ruitservice bent u bij Autobedrijf 

Sypersma

Gratis  

haal- en breng  

service!

Autobedrijf Sypersma
Dilledyk1

9021 CV Easterwierrum

t. 058 - 25 01 215

e. info@autobedrijfsypersma.nl

i. www.autobedrijfsypersma.nl


